
Давлатимиз раҳбари ўз нутқида корруп-
ция ислоҳотлар йўлидаги энг катта тўсиқ ва 
ғов эканини таъкидлади.

Шу боис, сўнгги йилларда бу иллатга 
қарши курашиш бўйича қонунлар қабул қи-
линиб, янги тизим яратилди. Парламент па-
латаларида масъул қўмиталар, Коррупцияга 
қарши курашиш миллий кенгаши ва Агент-
лик ташкил қилинди.

Энг муҳими, жамиятда коррупция муам-
мосини жамоатчилик муҳокамасига олиб 
чиқадиган очиқ тизим, очиқ муҳит яратилди. 
Айниқса, оммавий ахборот воситаларининг 
бу борадаги ўрни ва таъсири ортиб бормоқда.

Аввало, коррупциянинг омилларига қар-
ши курашилмоқда. Масалан, ерни ҳоким қа-
рори билан ажратишдан тўлиқ воз кечиб, аук-
цион тизимига ўтказилгани натижасида бу 
тизим халқчил бўлди. “Шаффоф қурилиш” 
дастури жорий этилганидан кейин бу соҳада 
ҳам ижобий ўзгаришлар сезилди.

Давлат харидлари бўйича қонун қабул 
қилингани, танлов ва тендер рақамлашиб, 
соғлом рақобат бўлгани учун ўтган йили 14 
триллион сўм бюджет маблағи тежалди.

Бугунга келиб, барча банклар 100 мил-
лион сўмгача маиший кредитларни инсон 
омилисиз 5 дақиқа ичида онлайн беряпти. 
Натижада олдин бу иш билан шуғулланган 
минглаб банкирлар энди маҳаллага тушиб, 
одамларга лойиҳа, кредит таклиф қилиб, ми-
жозини кўпайтириш билан ишлаяпти.

Мактабгача ва мактаб таълими тизимида 
10 дан ортиқ хизмат турлари тўлиқ электрон 
шаклга ўтказилди. Бу соҳада мурожаатлар 
сони 2,5 карра камайди.

Олий таълим тизими ҳам рақамлаш-
тирилди. Аввал тест топшириб, тўплаган 
балига қараб, кейин олийгоҳни танлаш 
жорий қилинди. 35 турдаги ҳужжатларни 
инсон омилисиз олишга ўтилгани учун 
соҳадаги мурожаатлар 2,2 баравар ка-
майди.

Йўл ҳаракати хавфсизлиги инспектори 
“боди-камера”да хизмат ўтаётгани, автора-
қамлар аукционда сотилаётгани, қоғоздаги 
баённома йўқ бўлгани учун коррупция омил-
лари кескин камайди.

Аҳоли ва тадбиркорларга “халқ хизмати-
даги давлат” тамойили асосида хизмат кўр-
сатиш йўлга қўйилди. Хусусан, 120 турдаги 
ҳужжатларни талаб қилиш, 160 дан ортиқ ли-
цензия ва рухсатномалар бекор қилинди. На-
тижада 200 мингга яқин янги тадбиркорлар 
бозорга кириб келди. Чет эл иштирокидаги 
корхоналар қарийб 5 карра ошиб, 23 мингга 
яқинлашди.

Электрон давлат хизматлари сони 15 кар-
ра ортиб, 721 тага етди, улардан фойдаланув-
чилар эса 11 миллиондан ошди.

Энг муҳими, булар орқали аҳоли, тадбир-
корлар, хорижий ҳамкорларимиз, халқаро 
ташкилотлар ва инвесторларнинг ислоҳот-
ларга ишончи мустаҳкамланди. Сўнгги етти 
йилда 120 миллиард доллардан ортиқ инвес-
тиция киргани, иқтисодиётимиз 2 карра ўсиб, 
ўтган йили 115 миллиард долларга етгани 
бунинг исботи.

Президент коррупцияга қарши курашиш 
доимий жараён эканини айтиб, бу борадаги 
долзарб масалаларни ва келгуси вазифаларни 
кўрсатиб ўтди. 

Ҳуқуқ-тартибот идоралари, асосан, кор-
рупцияни аниқлаш ва жазолаш билан ишлаб, 
коррупциявий омилларни таг-томири билан 
йўқотадиган превентив чоралар эътиборсиз 
қолаётгани қайд этилди.

Шу боис, Коррупцияга қарши курашиш 
агентлигининг иш услуби ўзгартирилиши 
белгиланди. Бунинг учун тажриба тариқаси-
да 5 та — Соғлиқни сақлаш, Қурилиш, Сув 
хўжалиги вазирликлари, “Ўзбекнефтгаз” ва 
“Ўзсувтаъминот” акционерлик  жамиятлари-
нинг комплаенс назорати агентликка ўткази-
лади.

Шунингдек, туманлар даражасига тушиб, 
маиший ва тизимли коррупция омиллари-
ни чуқур ўрганади. Таҳлиллар асосида аниқ 
чораларни ишлаб чиқиб, Миллий кенгашга 
тақдим этади.

Коррупциявий жиноятларнинг 75 фоизи 
туман ва маҳаллада маиший коррупция шак-
лида содир этиляпти. Шу боис, энди Корруп-
цияга қарши курашиш ҳудудий кенгашлари 
таркиби тўлиқ янгиланади. Уларга вилоят 
халқ депутатлари кенгаши раислари бош бў-
лади.

Ҳудудий кенгашлар коррупциявий омил-
ларни аниқлаб, уларга барҳам бериш учун 
қонунчиликни ўзгартириш, жазо муқаррар-
лигини таъминлаш бўйича Миллий кенгашга 
таклиф киритади.

Бундан саккиз йил аввал ҳудудларни 
комплекс ривожлантириш бўйича секторлар 
фаолияти йўлга қўйилган эди. Бу тизим иж-
тимоий-иқтисодий муаммоларни ҳал этишга 
кўмаклашди. Шу билан бирга, сўнгги йил-
ларда ҳудудлар салоҳияти ошди.

Шу боис, энди прокурор, ички ишлар ва 
солиқ раҳбарлари секторлар фаолияти билан 
шуғулланмаслиги белгиланди. Жиноятчи-
ликнинг олдини олиш, унга қарши курашиш 
бўйича қўшимча вазифалар қўйилди.

Давлат харидларида коррупциянинг ол-
дини олиш масаласига алоҳида эътибор қа-
ратилди. Шу мақсадда Эксперт комиссияси 
тузилади. Илғор тажриба асосида давлат ха-
ридларида товарларнинг ўртача бозор нарх-
лари кўриниб турадиган электрон платформа 
яратилади. Бунда давлат харидларида сотиб 
олинадиган товар ва хизматлар нархи ўртача 
бозор нархидан кўпи билан 20 фоиздан ош-
маслиги шарт. Ушбу талабни бузганлик учун 
қонун билан жавобгарлик ва жарималар жо-
рий қилинади.

Бюджет ва бюджетдан ташқари маблағ 
ҳисобидан асосий воситаларни харид қилиш 
бўйича талаблар ҳам кучайтирилиши белги-
ланди. Давлат идораларининг харидларида 
мамлакатимизда ишлаб чиқарилаётган транс-
порт ва мебелга устуворлик бериш зарурлиги 
қайд этилди. Йирик лойиҳаларни юқори да-
ражадаги коррупцияга қарши стандартлардан 
келиб чиқиб баҳолаш талаби қўйилди.

Коррупциянинг олдини олиш давлат хиз-
матига профессионал ва фидойи кадрларни 
танлаш ҳамда уларни “ҳалоллик вакцинаси” 
билан эмлашдан бошланади. Шу боис, ишга 
олишдаги тартиб ва ёндашувларни такомил-
лаштириш бўйича топшириқлар берилди.

Давлат хизматчилари даромадини декла-
рациялашга оид қонун зарурати қайд этилиб, 
унинг лойиҳаси жамоатчилик муҳокамасига 
қўйилиши белгиланди.

Фикри тоза, коррупцияга тоқатсиз янги 
авлодни тарбиялаш мақсадида таълим мас-
канларида ҳалоллик ғояларини сингдириш, 
уларнинг ташаббусларини қўллаб-қувватлаш 
муҳимлиги кўрсатиб ўтилди.

Давлатимиз раҳбари нутқида жамоатчи-
ликка мурожаат қилиб, коррупцияга қарши 
курашиш умуммиллий вазифа, ҳар бир ватан-
парвар юртдошимизнинг виждон иши экани-
ни таъкидлади.

— Ҳаммамиз ягона куч бўлиб ҳаракат қил-
сак, албатта, катта ижобий самарага эришамиз. 
Шу боис, маҳалла фаоллари, нуронийлар, зиё-
лилар, ёзувчи ва шоирлар, санъат ва маданият 
ходимлари, тадбиркорлар, таниқли шахслар, 
раҳбарлар, депутат ва сенаторлар — умуман, 
бутун жамоатчилик бирлашиб, коррупцияга 
“жамият танасидаги саратон” сифатида қара-
ши керак, — деди Шавкат Мирзиёев.

Йиғилишда парламент ва ҳукумат аъзола-
ри, жамоатчилик вакиллари билан мулоқот 
бўлди.

Умуман, илк маротаба бундай тарзда йи-
ғилиш ўтказилиши коррупцияга қарши кучли 
сиёсий иродани намоён этди. 

Давлатимиз раҳбари 55 та аниқ мақсадга 
йўналтирилган ташаббусларни илгари сурди. 
Улар доирасида 5 та қонун, 12 та фармон ва 
қарорлар ишлаб чиқилади. Коррупцияга қар-
ши курашишда парламент, Миллий ва ҳуду-
дий кенгашлар, фуқаролик жамияти инсти-
тутларининг роли оширилади.

Коррупцияга қарши курашишнинг ҳу-
қуқий асослари кучаяди. Декларация-
лаш, ноқонуний бойлик орттиришга оид 
янги  тартиблар киритилиши натижасида 

 коррупция  омиллари чекланади. Коррупция-
га қарши курашиш агентлиги, ташкилотлар-
даги ички назорат тузилмалари фаолияти ку-
чайтирилади.

Маиший коррупцияга қарши курашиш 
бўйича вазирлик, идоралар раҳбарлари масъ-
улияти оширилади. Давлат хизматлари сифа-
тини аҳоли баҳолайдиган тизим яратилади, 
энг ёмон кўрсаткичга эга соҳа раҳбарлари 
бўйича чора кўрилади.

Назорат инспекциялари мустақиллиги 
оширилади. Йирик инвестиция лойиҳала-
рида, аукционларда коррупциянинг олдини 
олувчи механизмлар жорий этилади.

Давлат харидлари тартибга солиниши, 
тўғридан-тўғри харидлар чекланиши ҳисо-
бига бюджет маблағлари тежалиши таъмин-
ланади. Давлат пулини мақсадсиз сарфлаш 
ҳолатларига барҳам берилади.

Секторлардан озод бўлган куч ва восита-
лар жиноятчиликка қарши курашишга сафар-
бар этилиб, жамиятда барқарорлик муҳити ва 
одамларнинг розилиги ортади. Ноқонуний 
текширувлар устидан прокурор назорати ку-
чайтирилиши орқали жойларда бизнес ва ин-
вестиция муҳити яхшиланади.

Эришилган натижалар халқаро рейтинг-
ларда мамлакатимиз ўрнини яхшилайди. 
2027 йилда UNCAC конференцияси мезбон-
лигига Ўзбекистон номзодини маъқуллаш 
учун замин ҳозирлайди.

Энг муҳими, аҳолининг, айниқса, ёшлар-
нинг ҳуқуқий онги юксалтирилиб, жамиятда 
коррупцияга қарши курашишга дахлдорлик 
шаклланади.

ЎзА

Ушбу нуфузли ташкилот доирасидаги кўп 
томонлама шерикликни ривожлантиришнинг 
долзарб масалалари муҳокама қилинди.

Барқарорлик ва хавфсизликка таҳдид со-
лаётган умумий хавф ва хатарларга қарши 
курашишда амалий саъй-ҳаракатларни кен-
гайтириш, яхши қўшничилик, ишонч ва ше-
риклик тамойиллари асосида ҳамкорликни 
янада чуқурлаштириш муҳим экани таъкид-
ланди.

Самарқанд саммитида бошланган ШҲТ 
фаолиятини модернизация қилиш жараё-
нини давом эттириш, жумладан, ташки-
лотнинг барча тузилмалари фаолияти са-
марадорлигини оширишга алоҳида эътибор 
қаратилди.

“Янги иқтисодий мулоқот”ни ривожлан-
тириш концепцияси ва мамлакатимизнинг 
бошқа қатор ташаббусларини амалга оши-
риш зарурлиги қайд этилди. Булар савдони 
соддалаштириш тўғрисидаги битим, элек-
трон тижорат дастури, инвестицияларни 
рағбатлантириш комплекси, логистикада 
рақамлаштириш режаси, “ШҲТ келажак 
технологиялари” дастури, Озиқ-овқат 
хавфсизлиги атласи ва бошқаларни қабул 
қилишдир.

Шунингдек, Хитойнинг Тяньцзинь шаҳ-
рида бўлажак ШҲТ саммитига тайёргарлик 
кўриш масалалари муҳокама қилинди.

ЎзА

Учрашув аввалида олий мартабали меҳмон 
давлатимиз раҳбарига Грузия Президенти Михаил 
Кавелашвилининг саломи ва энг эзгу тилакларини 
етказди.

Савдо-иқтисодиёт, инвестиция, транспорт-ло-
гистика, туризм ва маданият соҳаларидаги ўзаро 
манфаатли ҳамкорликни кенгайтириш масалалари 
кўриб чиқилди.

Парламентлар ва ҳукуматлар даражасидаги 
алоқалар фаоллашгани алоҳида мамнуният билан 
қайд этилди. 2024 йилда ўзаро товар айирбошлаш 
50 фоизга ошди, қўшма корхоналар сони ва юк 
айланмаси ҳажми кўпайди. Пойтахтлар ўртасида 
тўғридан-тўғри авиарейслар амалга оширилмоқ-
да. Мамлакатимизда грузиялик инвесторлар иш-
тирокида ташкил этилган рақамли банк фаолият 
юритмоқда. Гуманитар йўналишда ўтган йили 
Тбилиси шаҳрида Ўзбекистон маданияти ва кино-
си кунлари муваффақиятли ўтказилди.

Суҳбат давомида шу кунларда Тошкент шаҳ-
рида бўлиб ўтган Ҳукуматлараро комиссиянинг 
навбатдаги йиғилиш якунлари юксак баҳоланди.

Товар айирбошлаш суръатини сақлаб қолиш, 
экспорт ва импорт мутаносиблигини таъминлаш, 
саноат кооперацияси лойиҳаларини илгари су-
риш, транспорт-транзит салоҳиятидан самарали 
фойдаланиш, шунингдек, икки мамлакат ҳудуд-
ларини иқтисодий ҳамкорликка фаол жалб қилиш 
бўйича ўзаро мувофиқлашган чоралар кўриш му-
ҳимлиги қайд этилди.

Рақамлаштириш ва туризм инфратузилмасини 
ривожлантириш борасидаги шериклик ва алмаши-
нувларни кенгайтиришга алоҳида эътибор қаратилди.

Эришилган келишувларни амалга ошириш 
мақсадида келгусида Ўзбекистон ва Грузия ҳуку-
матлари даражасида яқиндан ҳамкорлик қилишга 
келишиб олинди.

ЎзА

КОРРУПЦИЯГА ¯АРШИ КУРАШИШ УМУММИЛЛИЙ ВАЗИФА ВА ВИЖДОН ИШИГА 
АЙЛАНСАГИНА, ЖАМИЯТДА БАР¯АРОРЛИК МУ²ИТИ ШАКЛЛАНАДИ

ªЗБЕКИСТОН — Ш²Т: ИШОНЧ ВА 
ШЕРИКЛИК ТАМОЙИЛЛАРИ АСОСИДАГИ 
²АМКОРЛИК ЯНАДА КЕНГАЙТИРИЛАДИ

Ўзбекистон Республикаси Президенти Шавкат Мирзиёев 5 март куни Коррупцияга қарши курашиш 
миллий кенгаши йиғилишида иштирок этди. Йиғилишда юртимизда коррупциядан холи муҳит яратиш 

бўйича қилинган ишларга баҳо берилиб, келгуси вазифалар белгиланди.

Ўзбекистон Республикаси Президенти 
Шавкат Мирзиёев 5 март куни мамлакатимизда ташриф 

билан бўлиб турган Шанхай ҳамкорлик ташкилоти 
бош котиби Нурлан Ермекбаевни қабул қилди.

ГРУЗИЯ БИЛАН АЛО¯АЛАР ФАОЛЛАШГАНИ 
МАМНУНИЯТ БИЛАН ¯АЙД ЭТИЛДИ

Ўзбекистон Республикаси Президенти 
Шавкат Мирзиёев  мамлакатимизда расмий ташриф билан 

бўлиб турган Грузия Бош вазири Ираклий Кобахидзе 
бошчилигидаги делегацияни қабул қилди.

КОРРУПЦИЯ – ЖАМИЯТ  
ТАНАСИДАГИ САРАТОН 
Куни кеча Коррупцияга қарши курашиш 
бўйича миллий кенгаш йиғилишидаги 

Президентимиз нутқи барчамизни 
бу иллатга қарши курашда миллий сафарбарликка 

чақирди, десам муболаға бўлмайди. Зеро, 
коррупцияга қарши курашиш ҳар бир соф 
виждонли инсон, демократик жамият ва 

давлатнинг муқаддас бурчидир.
Коррупция ҳатто энг қудратли 

ва энг кучли давлатларни ҳам жар 
ёқасига олиб келгани инсоният та-
рихидан маълум. У инсониятга, иқ-
тисодиётга зарба берадиган, қонун 
устуворлигини бузадиган ва халқ-
нинг давлат сиёсатига ишончини 
кескин сусайтирадиган, демокра-
тик институтлар ривожига тўсқин-
лик қиладиган хатарли таҳдид ҳи-
собланади.

Ҳозир коррупциянинг дунё 
миқёсидаги зарари 3 триллион 
долларга яқин миқдорни ташкил 
қилмоқда. Масаланинг  фавқулодда 

долзарблигидан келиб чиқиб, дав-
латимиз раҳбари юртимизда кор-
рупциядан холи муҳит яратиш 
бўйича қилинган ишларга баҳо 
берди, келгуси вазифаларга алоҳи-
да тўхталиб ўтди.

Бундан 7-8 йиллар аввал, ач-
чиқ бўлса ҳам тан олиб айтиш 
жоиз, туғуруқхонада бола туғи-
лишидан, қўпол бўлса ҳам, ва-
фот этгунича бўлган жараёнлар 
коррупциялашган бир кўринишга 
келган эди.

Туманимиздаги спорт мактабида иш-
лайдиган мураббий Нодиржон Юсуфжонов 
истеъдодли ўқувчиларни саралаб олишга 
келганида директоримиз мени тавсия қил-
ган экан. Шундан сўнг бугунги ютуқларим-
га беқиёс ҳисса қўшган Нодиржон ака мени 
югуртириб кўрди. Ўша куни қулай спорт 
пойабзалида эмас, оддий шиппакда югур-
гандим. 

Устозим тавсияси билан машғулотлар-
га қатнай бошладим. Бироқ оилавий ша-
роитим, олисдаги спорт мактабига қатнаш 
машаққати сабаб машғулотларга доим ҳам 
бора олмасдим. Айни вақтда спортга меҳр 
қўйиб бўлган, усиз ҳаётимни тасаввур қила 
олмайдиган ҳолатда эдим. Буни пайқаган 
устозим уйидан жой берди. Ўз қизидай кў-
риб, мусобақаларга тайёрлай бошлади. 

2017 йилдан буён енгил атлетика би-
лан шуғулланаман. Биринчи мусобақам 
2018 йилда Бухорода бўлган. Фахрли ўрин 
олиб, руҳим юксала бошлади. Аммо ке-
йинроқ Осиё чемпионатида 33 давлатдан 
келган иштирокчилар орасида бир оз ха-
вотирланганман. Мураббийим мени доим 
қўллаб келди. Нодир аканинг “Шунча 
спортчилар юртимиз байроғини кўкка 
кўтарди, сен ҳам буни уддалашинг ке-
рак, югураётганингда байроғимизни кўз 
олдингга келтир, мадҳиямиз янграшини 
ўйла”, деган сўзларидан ҳамиша куч ола-
ман. Доим мусобақалар вақтида кўзимга 
байроғимиз кўринади.

Вилоятимиз тарихида енгил атлетика 
бўйича Осиё миқёсида олтин медалга са-
зовор бўлган ягона спортчи эканим мени 
янада улкан марралар сари чорлайди. Айни 

Маҳмудхўжа Беҳбудий 1915 йилда “Ойи-
на” журналида бундай ёзган эди: “Тўй ва таъ-
зияға сарф қилинатургон оқчаларимизни биз, 
туронийлар илм ва дин йўлиға сарф этсак, 
анқариб оврупойилардек тараққий этармиз ва 
ўзимиз-да, динимиз-да обрўй ва ривож топар. 
Йўқ, ҳозирги ҳолимизға давом этсак, дин ва 
дунёға зиллат ва мискинатдан бошқа насиба-
миз бўлмайдур”.

Куйинчаклик билан айтилган бу гапларга 
ҳам юз йилдан ошди. Афсуски, жамиятимиз-
да ҳамон ўша иллатлар тўла барҳам топгани 
йўқ. Исроф ва дабдабага баҳона излаб тура-
диган одамларимиз йўқ эмас. Бирор сабаб 
бўлса-ю, тўкиб-сочсак. Ачинарлиси, буни 
маҳалла-кўй гапириши, содда айтганда, мақ-
таниш учун қиламиз. Ҳатто ҳаж ва умрага 
бориб келганларни кузатиш, кутиб олиш 
дабдабага, шоуга айланаётганини сира оқлаб 
бўлмайди.

Шариатимизда ҳар бир нарсани меъёрида 
қилиш тавсия этилади. Бир нарса жуда оши-
риб ҳам юборилмайди ва аксинча, жуда йўқ 
даражага ҳам тушириб қўйилмайди. Балки 
ўрта меъёрида адо этилади. Меъёрдан оши-
риб юборишга исроф деб қаралади. 

Аллоҳ таоло Исро сурасида бундай марҳа-
мат қилади: “(Бахиллик қилиб) қўлингизни 
бўйнингизга боғлаб ҳам олманг. (Исроф-
гарчилик қилиш билан) уни бутунлай ёйиб 
ҳам юборманг! Акс ҳолда, маломат ва маҳ-
румликда ўтириб қолурсиз” (Исро сураси, 
29-оят).

Ўртача, мўътадил туриб, хасислик ҳам, 
исроф ҳам қилмасдан молини Аллоҳ таоло 
айтганидек, шариат кўрсатганидек тасар-
руф қилса, Аллоҳ таоло унинг садақаси, 

Болани ФҲДЁда рўйхатдан ўтказиш 
учун ҳам таниш-билиш қидирардик. Ундан 
кейин бу иллат фарзандингизни боғчага 
жойлашдан бошлаб, мактаб, институт, ишга 
жойлашиш, қўйингки, пенсия олишгача да-
вом этарди. Шу даражада қон-қонимизга 
сингиб кетганидан бу оддий ҳолга айланиб 
улгурганини сезмай ҳам қолгандик.

Айниқса, таълимдаги коррупция мил-
лат тараққиётига кушанда бўлиб, корруп-
циявий йўл билан ўқишга кирган бўлажак 
врачлар қўлидан беморлар бевақт вафот 
этиши, бўлажак муҳандислар дастидан 
бинолар қулаши, бўлажак иқтисодчилар 
туфайли бюджет пуллари талон-тарож 
бўлиши, ҳуқуқшунос судья, прокурорлар 
қўлидан эса адолат азият чекиши ҳеч гап 
эмасди.

Мана шундай таҳликали бир вақтда 
давлатимиз раҳбари коррупцияга қарши 
аёвсиз курашни бошлади. Аввало, кор-
рупцияга қарши курашиш бўйича ҳуқуқий 
асослар яратилди, парламент палаталари-
да масъул қўмиталар, коррупцияга қарши 
курашиш бўйича миллий кенгаш ва кор-
рупцияга қарши кураш бўйича агентлик, 
барча давлат идораларида  комплаенс ва 
самарадорликни баҳолаш рейтинг тизим-
лари йўлга қўйилди. 

Қонунчилик ҳужжатларини коррупция-
га қарши экспертиза қилиш тартиби, кор-
рупцияни келтириб чиқарувчи омилларни, 
коррупциявий хавф-хатарларни аниқлаш ва 
баҳолаш услубиётлари тасдиқланди. Аҳоли 
ва давлат хизматчиларининг коррупцияга 
қарши курашиш соҳасидаги билимларини 
узлуксиз оширишга қаратилган Коррупция-
га қарши курашиш виртуал академияси жо-
рий этилди.

Коррупцияга оид жиноятларни содир 
этишда айбдор деб топилган шахсларнинг 
очиқ электрон реестри жорий этилмоқ-
да. Коррупцияга қарши курашиш ишлари 
 самарадорлигини рейтинг баҳолаш тизими, 
ушбу рейтинг баҳолашни мустақил амал-
га оширувчи экспертлар гуруҳи таркиби, 

КОРРУПЦИЯ – ЖАМИЯТ  ТАНАСИДАГИ  САРАТОН 
Коррупцияга мойил бўлган муносабатлар 
электрон реестри шакллантирилди.

Тадқиқотларга кўра, коррупция омил-
лари сифатида бюрократия ва инсон 
 омили, камбағаллик ва ишсизлик, иқти-
содий ва матбуот эркинлиги чеклангани, 
очиқлик ва шаффофлик етишмаслиги, ген-
дер тенгсизлик, мулк ҳуқуқи ҳимоялан-
магани, таълим сифати пастлиги кабилар 
келтириб ўтилган.

Давлатимиз раҳбарининг қатъий сиё-
сати туфайли ушбу омиллар илдизини 
қирқиш бўйича улкан ишлар амалга 
оширилди.

Сўнгги йилларда иқтисодиётимиз  
2 карра ўсгани, аҳоли жон бошига тўғри 
келадиган даромад 3 минг долларга етгани, 
мактабгача таълимда қамров 74 фоиздан, 
олий таълимда эса 39 фоиздан ошгани, ҳеч 
шубҳасиз, тарихий натижадир.

Камбағалликни қисқартириш умуммил-
лий ҳаракатга айланди. Камбағаллик да-
ражаси кейинги йилларда 23 фоиздан 8,9 
фоизга тушди, уни қисқартириш бўйича 
32 та йўналишда янги ёндашувлар жорий 
этилмоқда.

Гендер тенглик бўйича алоҳида қо-
нунлар, Ўзбекистон Республикасида ген-
дер тенгликка эришиш стратегияси қабул 
қилинди. Парламентда аёллар улуши 32 
фоиздан 38 фоизга ўсди. Янги сайланган 
маҳаллий кенгаш депутатларининг 32,6 
фоизи хотин-қизларни ташкил этиб, аввал-
ги чақириқдагидан 9 фоиз юқори бўлди.

Коррупция кушандаси жамоатчилик на-
зорати эканидан келиб чиқиб, ушбу иллат-
ни очиқ гапиришга оид қўрқув бартараф 
этилди. Уни бартараф этиш воситаси ин-
сон омили ва бюрократияни қисқартириш 
ҳисобланади. Шу мақсадда давлат хизмат-
ларини кўрсатишда рақамлаштириш жуда 
катта кўламда амалга оширилмоқда.

Ерни аукционга чиқариш, “Шаффоф 
қурилиш” дастури жорий этилиши, давлат 
харидлари бўйича қонун қабул қилиниши, 
танлов ва тендерлар рақамлашиб, соғлом 
рақобат муҳити яратилиши, кредитлар-
ни дақиқаларда олиш, маҳалла банкири 

тушунчаси пайдо бўлиши, таълим тизи-
мидаги хизматлар тўлиқ электрон шаклга 
ўтказилиши, олий таълим муассасалари 
сони кескин кўпайиши, ўқишга кириш жа-
раёнлари устидан онлайн жамоатчилик на-
зорати ўрнатилиши, тўплаган балига қараб 
олийгоҳни танлаш тизимлари, йўл ҳарака-
ти нозирлари фаолиятини камераларда ку-
затиб туриш имконияти кабилар одамлар-
нинг кундалик турмушида коррупциянинг 
илдизига болта урди.

Танлов ва тендерлар рақамлашиб, соғлом 
рақобат бўлгани учун ўтган йили 14 триллион 
сўм бюджет маблағи тежалгани, минглаб 
банкирлар энди маҳаллага тушиб, одамларга 
лойиҳа, кредит таклиф қилиб, мижозини кў-
пайтириш устида ишлай бошлагани, мактаб-
гача ва мактаб таълими тизимида 10 дан ортиқ 
хизмат тури тўлиқ электрон шаклга ўтказили-
ши натижасида бу соҳада мурожаатлар сони 
2,5 карра камайгани, 120 турдаги ҳужжатлар-
ни талаб қилиш, 160 дан ортиқ лицензия ва 
рухсатнома бекор қилингани ўз натижасини 
яққол кўрсатмоқда.

Бугунга келиб, барча банклар 100 мил-
лион сўмгача маиший кредитларни инсон 
омилисиз 5 дақиқа ичида онлайн бермоқда. 
Натижада 200 мингга яқин янги тадбиркор 
бозорга кириб келди. Чет эл иштирокидаги 

корхоналар қарийб 5 карра ошиб, 23 минг-
га яқинлашди. Электрон давлат хизматлари 
сони 15 карра ортиб, 721 тага етди, улар-
дан фойдаланувчилар эса 11 миллиондан 
ошди.

Сўнгги етти йилда 120 миллиард дол-
лардан ортиқ инвестиция киргани, иқти-
содиётимиз 2 карра ўсиб, ўтган йили 115 
миллиард долларга етгани амалга оширил-
ган ишлар самарасидир.

Коррупцияга қарши курашиш мевала-
рини ҳозир барчамиз ўз турмушимизда 
ҳис қилмоқдамиз. Айниқса, бола туғил-
ганлиги ҳақидаги гувоҳномани олиш 
учун аввал 3 кун вақт кетган бўлса, ҳозир 
реал вақт режимида 1-2 соатда ҳал бўл-
моқда. Бир вақтнинг ўзида туғилганлик 
ҳақидаги гувоҳнома берилади, болалар 
боғчасига навбатга ва поликлиникага ҳи-
собга қўйилади, ота-онасининг уйига ав-
томат равишда рўйхатга қўйилиб, суюн-
чи пули ҳам автоматик равишда картага 
тушириб берилади, авваллари бунга ой-
лаб вақт кетган.

Ўлим ҳолатини қайд қилиш ҳам компо-
зит шаклда кўрсатилиб, тиббиётнинг ўзи-
да автоматлаштирилган тизимда ФҲДЁга 
юборилиб, қайд қилиниб, ўлим гувоҳно-
маси ва бир вақтнинг ўзида дафн пуллари 

ўтказиб берилмоқда. Авваллари 3 та таш-
килотга бориб, ўзи бир аҳволда бўлган фу-
қарога бу ҳам ортиқча юк эди.

Ҳозир пенсия ёшига тўлиши билан 
фуқарога проактив шаклда пенсия тайин-
ланиши белгиланди, бунинг учун фуқаро 
ҳеч қандай ташкилотга мурожаат қилиши 
шарт эмас. Авваллари бунга ойлаб вақт 
кетарди.

Йиғилишда давлатимиз раҳбари кор-
рупцияга қарши курашнинг янги яхлит 
тизимини батафсил тушунтириб берди, 
ҳафталик, ойлик, чораклик, йиллик ишлар 
аниқ белгилаб олинди. Бунда парламент, 
ижро ва суд органлари, ҳуқуқни муҳофаза 
қилувчи органлар, илмий ва таълим муас-
сасаларининг вазифалари аниқ мустаҳ-
камланди.

Янги тизимга асосан, эндиликда ти-
зимли равишда жиноятчиликка қарши 
курашиш ҳафталиклари йўлга қўйилади, 
парламентдаги масъул қўмиталар маҳал-
лагача тушиб, ҳар бир жиноятнинг келиб 
чиқиш сабаб ва омилларини аниқлайди, 
туман, вилоят прокурорлари ва ички иш-
лар бошлиқларининг олдига аниқ вазифа 
қўяди.

Прокурор ва ички ишлар вазири ҳар 
чоракда миллий кенгаш олдида, вилоят, ту-
ман прокурорлари ва ички ишлар бошлиқ-
лари эса ҳар ойда ҳудудий кенгашларда ҳи-
собот беради ва жамоатчиликка мурожаат 
билан чиқади. Мурожаатда ҳар бир соҳа ва 
жиноятчилик тури бўйича олдини олиш, 
омилларини бартараф этиш борасида аниқ 
қиладиган ишлари айтилади.

Миллий кенгаш ҳар ойда туман ва ша-
ҳарга тушиб, ўз йиғилишини бевосита 
ички ишлар бўлимларида ўтказади. Ҳар 
ҳафтада прокурор ва ички ишлар бошлиғи 
билан ҳудуддаги вазиятни муҳокама қилиб 
боради.

Миллий кенгашда ҳар чоракда Бош про-
куратура, Ички ишлар, ДХХ академиялари, 
юридик ва жамоат хавфсизлиги универси-
тетларининг  ҳисоботлари эшитилади.

Сенат камида 1 та ҳудудда жиноят-
чиликни кескин қисқартириш бўйича, 

 Қонунчилик пaлатаси эса камида 1 та со-
ҳада  коррупцияга барҳам бериш бўйича 
таклифлар бериб боради.

Давлатимиз раҳбари йиғилишда ма-
ҳаллий кенгаш раислари бундан буён кор-
рупцияга қарши курашиш бўйича ҳудудий 
кенгашларга раислик қилишини таклиф эт-
гани маҳаллий кенгашларга бўлган юксак 
ишонч ва улкан масъулият ҳисобланади.

Йиғилишда Президентимиз маҳаллий 
кенгаш депутатлари олдига 2 та муҳим ва-
зифани қўйди.

Биринчидан, маҳаллий кенгашлар жой-
ларда ҳар ойда прокурор, ички ишлар 
раҳбари ҳисоботини эшитиб, ҳудудларда 
коррупцияга қарши кураш тизимининг са-
марали ишлашини қатъий назоратга оли-
ши, иккинчидан, ҳокимларнинг лавозимга 
қўйилишидан олдин коррупциянинг олди-
ни олиш бўйича аниқ режасини чуқур таҳ-
лил билан эшитиши лозим бўлади.

Албатта, биз — депутатлар ушбу вази-
фаларга ўта жиддий ёндашиб, “маҳалла-
бай”, керак бўлса, “фуқаробай” корруп-
цияни келтириб чиқарадиган омилларни 
аниқлашимиз, уларга барҳам бериш, бу-
нинг учун қонунчиликни такомиллашти-
риш бўйича тинимсиз қатъий ишлашимиз 
зарур.

Хулоса қилиб айтганда, коррупцияга 
қарши кураш умуммиллий вазифамизга 
айлансагина, ҳалоллик, шаффофлик кун-
далик маданиятимизнинг таркибий қисми 
бўлиб, коррупциянинг илдизига сув қуяди-
ган бефарқликни бартараф эта олсаккина, 
ушбу иллатни таг-томири билан қўпориб 
ташлашимиз мумкин. Бинобарин, Прези-
дентимиз таъкидлаганидек, бутун жамоат-
чилик бирлашиб, коррупцияга “жамият та-
насидаги саратон” сифатида қараши керак. 
Шу тариқа барчамиз ягона куч бўлиб ҳа-
ракат қилсак, албатта, янада катта ижобий 
самарага эришамиз.

Сакинахон САИДҒОЗИЕВА,
Халқ депутатлари Тошкент 

шаҳри кенгаши депутати

²АР  БИР  АМАЛИМИЗ 
МЕЪЁРИДА  БЎЛСИН

ЁХУД ИСРОФ ҚИЛИБ, 
ҲАСРАТ-НАДОМАТГА БУРКАНМАЙЛИК

Рамазон хайр-эҳсон, сабр-матонат ва қут-барака ойидир. 
Дуолар ижобат бўладиган ушбу улуғ ойдан мусулмон аҳли 
унумли фойдаланиши, савобли амалларни кўпайтириши керак. 
Аждодларимиз доим баҳорни кўтаринки кайфиятда қарши 
олган. Эл ҳашарга чиққан, мискинларга кўмак берилган. Бу 
йил Рамазон ва баҳорнинг бир вақтда келиши бизнинг гўзал 
амалларимиз икки ҳисса ошишига хизмат қилади, албатта. 
Бунда, аввало, эҳсон эгалари тежамкорликни маҳкам тутиб, 
ҳақиқий ҳақдорларга саховат кўрсатса, айни муддао бўларди. 

 хайр-эҳсонининг ўрнига бандаси кутмаган 
томондан яна бошқа неъматлар ато этиб, ба-
ракасини беради. 

Пайғамбаримиз Муҳаммад соллаллоҳу 
алайҳи васалламнинг ҳаётлари ҳам мўъта-
дилликка асосланган эди. У зот ҳеч қачон 
умматларини оғир машаққатли ибодатларга 
буюрмас, балки баъзи амаллар умматга фарз 
бўлиб қолишидан хавф қилиб, у амалларни 
гоҳида тарк қилардилар. Пайғамбаримизнинг 
суннатлари осон ва енгил, машаққатсиз бажа-
риладиган амаллар эди. У зот алайҳиссалом 
умматининг энг заиф тоифаларини ҳам эъти-
борга олиб йўл тутардилар. Заиф тоифалар-
дан соғлом, куч-қувватга тўлганларнинг ва-
зифаларини талаб қилмасдилар. Шунга кўра, 
ушбу ойдаги ифторликларни ҳам исроф ва 
риёдан холи ҳолда ихчам қилиб ўтказишимиз 
лозим бўлади.

Мамлакатимиз қонунчилигида тўйларда 
исроф ва дабдабабозликка қарши кураш чорала-
ри кўрилган. Миллий урф-одатларимизнинг 
кўрки саналган тўй-ҳашамларни ўтказиш 
юзасидан қатор норматив-ҳуқуқий ҳужжат-
лар қабул қилинган. Бунда тўйлар, оилавий 
тантаналар, маърака ва маросимлар ўткази-
лишини тартибга солишда ижтимоий адолат 
ва қонунийлик, миллий урф-одат ва қадрият-
ларга содиқлик, бошқа дин ва миллат ва-
килларининг урф-одатларини ҳурмат қилиш 
ҳамда жамоатчилик фикрини инобатга олиш 
тамойилларига риоя этиш нуқтаи назаридан 
ёндашилгани қувонарли. 

Давлатимиз раҳбари кўп марта ушбу иллатлар 
ҳақида тўхталиб, бундай деган: “Очиғини айтади-
ган бўлсак, тўй-ҳашамлар билан боғлиқ ортиқча 
харажатлар минг-минглаб оилаларнинг нафақат 

иқтисодий аҳволига, балки бутун ҳаётига жиддий 
салбий таъсир кўрсатмоқда. Бугун ҳаётимизда кў-
пайиб бораётган оилавий можаролар, уруш-жан-
жаллар, ажралишлар, қудалар ўртасидаги совуқ-
чилик сабаблари ҳам аксарият ҳолларда худди шу 
нарсага бориб тақалади”. 

Мол-мулкни зое қилиш, исроф қилиб, 
беҳуда кетказиш Аллоҳ таолонинг ғазаби-
ни келтирадиган амаллардан ҳисобланади. 
Муғийра розияллоҳу анҳудан ривоят қилин-
ган ҳадиси шарифда Расулуллоҳ соллаллоҳу 
алайҳи васаллам бундай марҳамат қилганлар: 
“Албатта, Аллоҳ сизлар учун гап ташиш-
ни, кўп саволни ва мол-мулкни зое қилишни 
ёмон кўрди” (Имом Муслим ва Имом Аҳмад 
ривояти). 

Исрофгарчиликка йўл қўймаслик киши-
ни дунё ва охиратдаги ҳасрат-надоматлардан 
сақловчи омиллардан биридир. 

Абу Барза Асламийдан ривоят қилинади: 
“Расулуллоҳ соллаллоҳу алайҳи васаллам 
бундай дедилар: “Қиёмат куни ҳар бир 
инсон (тўрт нарса ҳақида) сўралмагунига-
ча жойидан жилмайди: умрини қандай 
ўтказгани, илмига қандай амал қилгани, 
мол-мулкини қаердан топгани ва қаерларга 
сарфлагани, жисмини нима билан қарит-
гани” (Имом Термизий ривояти). 

Ушбу ҳадисда ҳар бир мўъмин банда ало-
ҳида аҳамият бериши, ҳеч қандай исрофга 
йўл қўймаслиги лозим бўлган тўрт буюк неъ-
мат ҳақида сўз юритилмоқда. 

Керагидан кўп қилиниб, ортиб қолган 
таомлар ташлаб юборилиши, зиёфат ва ма-
росимлар дабдабали, серчиқим бўлиши ҳам 
айни пайтдаги исрофнинг кўринишларидан 
биридир. Бунинг ўрнига маҳалладаги ночор 
яшаётган бир фақир оиланинг кам-кўстини 
тўлдириш, ўқиш пулини тўлай олмаётган та-
лабаларга ёрдам бериш, ўғлини уйлантириш 
учун маблағ топа олмаган бир оиланинг муш-
кулини осон қилиш, қарзини тўлай олмаёт-
ганга кўмакчи бўлиш мумкин. 

Бугунги кунда тўй маросимларимизда 
ҳаддан ташқари дабдабабозлик, манманлик 
ва исрофгарчиликлар авж олмоқда. Мана шу 
нарса аксар оилавий можаролар, уруш-жан-
жаллар, ажралишлар, қудалар ўртасидаги 
совуқчилик ва ҳоказо салбий оқибатларни 
келтириб чиқармоқда. Баъзилар бу ишларни 
шахсий деб билади. “Пулни ўзим топдим, 
қандай сарфлашни ўзим биламан” қабили-
да иш тутади. Ҳолбуки, тўй-маърака фақат 
шахсий иш эмас, балки ижтимоий масала 
ҳисобланади. Шундай экан, бу борада ўзбо-
шимчалик қилиш жамоатчиликка нисбатан 
ҳурматсизлик саналади.

Исломда никоҳ тўйи зиёфати ва умуман, 
бировга таом бериш маросимларидан асосий 
мақсад ҳожатманд кишиларни таомланти-
риш, уларнинг кўнглини кўтаришдир. 

Машҳур саҳоба Абу Ҳурайра розияллоҳу 
анҳу бундай деганлар: “Таомнинг энг ёмони 
бойлар чақирилиб, камбағаллар чақирил-
маганидир” (Имом Бухорий, Имом Муслим 
ва Имом Абу Довуд ривояти). 

Юқорида айтиб ўтилганлардан маълум 
бўлмоқдаки, исрофгарчилик якка шахслар 
учун ҳам, оилалар учун ҳам ўта зарарли иж-
тимоий иллат. Унинг зарари бу дунё билан 
чегараланиб қолмай, охиратга ҳам ўтади. 

Хулоса қилиб айтамизки, дабдабабозлик, 
риёкорлик, исрофгарчилик каби хунук иш-
лардан сақланайлик! Бу иллатларга қарши 
биргаликда курашиб, оила даврасида, жа-
миятда одамларни яхшиликка чақириб, ёмон 
ишлардан қайтариш бурчимиз эканини унут-
майлик.

Аллоҳ таоло барчамизни исрофгарчи-
ликдан сақлаб, молу дунёларимизни Ўзи 
рози бўладиган жойларга сарфлашни насиб 
 айласин! 

Ҳомиджон ИШМАТБЕКОВ, 
Ўзбекистон мусулмонлари идораси 

раисининг биринчи ўринбосари

МУСОБА¯А ВА¯ТИДА 
КªЗИМГА ФА¯АТ 

БАЙРО¡ИМИЗ КªРИНАДИ
Оиламизда спортчилар 
бўлмаган. Онам мактабда 
ўқитувчи, отам тумандаги 
электр тармоқлари 
корхонасининг оддий ишчиси 
эди. Афсуски, отам ютуқларим, 
бахтли кунларимни кўра 
олмади. Боиси, эндигина 
спортга қадам қўйган 
вақтларимда автоҳалокат 
сабаб вафот этди. Тўрт 
фарзанд онам билан қолдик. 
Шароитимиз анча оғир кезлар. 
Ўшанда 6-синфда ўқир эдим. 
Мактабимизда ўтказилган 
катта марафонда ғолиб бўлдим. 

пайтда катта масъулият ҳам юклайди. Ҳозир 
Андижон давлат педагогика институтининг 
жисмоний маданият факультетида таҳсил 
оляпман. Шу пайтгача кўп бор Ўзбекистон 
ва Осиё рекордини янгилашга эришдим. 
Тўхтаб қолмаслигим шарт. Шу боис, олдим-
га катта мақсадлар қўйганман. Аввало, 2028 
йилда бўлиб ўтадиган Олимпиада ўйинла-
рига лицензияни қўлга киритишим, кейин 
ўқишимни магистратурада давом эттири-
шим керак. 

Президентимиз бугун биз, ғалабага 
эришаётган спортчиларга катта ишонч, 
умид билан қараяпти. Спортга қизиқишни 
ошириш, ўз устимизда ишлашимиз учун 
барча шароит яратиб берилган. Бундан 
оқилона фойдаланиб, ўзим ўқиган мактаб-
да спорт тўгаракларини янада ривожлан-
тиришга аҳд қилдим. Туғилиб ўсган қиш-
лоғимда енгил атлетика бўйича жажжи 
спортчиларни, рекордчиларни тарбиялаш-
га ҳисса қўшсам, улар юксак марраларни 
забт этса дейман. 

Сўзим якунида Зулфия номидаги дав-
лат мукофотига муносиб кўргани учун, 
аввало, Президентимизга раҳмат айтаман. 
Билдирилган ишончни оқлашга сўз бера-
ман. Қолаверса, ютуқларга эришишимда 
менга далда бўлган меҳрибон мураббийим 
ва онажонимдан чексиз миннатдорман. 
Бундай бахтиёр ёшлик, алоҳида эътиборга 
жавобан Ўзбекистон деган номни улуғлаш 
учун бор кучимни аямайман. Зеро, ватаним 
номини, шонини улуғлаш асл фарзандлик 
бурчим, шарафимдир.

Коррупцияга қарши кураш умуммиллий 
вазифамизга айлансагина, ҳалоллик, шаффофлик 
кундалик маданиятимизнинг таркибий қисми 
бўлиб, коррупциянинг илдизига сув қуядиган 
бефарқликни бартараф эта олсаккина, ушбу иллатни 
таг-томири билан қўпориб ташлашимиз мумкин. 
Бинобарин, Президентимиз таъкидлаганидек, бутун 
жамоатчилик бирлашиб, коррупцияга “жамият 
танасидаги саратон” сифатида қараши керак. Шу 
тариқа барчамиз ягона куч бўлиб ҳаракат қилсак, 
албатта, янада катта ижобий самарага эришамиз.

Дилшода УСМОНОВА, 
енгил атлетика бўйича Осиё 
чемпиони, Зулфия номидаги 

давлат мукофоти совриндори

ДАВР НАФАСИ

Ҳозир кундалик ҳаётимизни электр энер-
гиясисиз тасаввур этиб бўлмайди. Муайян 
сабаблар туфайли электр таъминоти тизими-
да кузатиладиган қисқа муддатли узилишлар 
турмуш тарзимиз ва меҳнат фаолиятимизга 
салбий таъсир қилиши бор гап. Лекин электр 
энергиясига сарфланаётган маблағ, машақ-
қатли меҳнат ҳақида кўп ҳам ўйлаб ўтир-
маймиз. Баъзи ҳолларда электр энергиясини 
тежаш, ортиқча ёниб турган чироқларни ўчи-
риб юриш ҳам малол келади.

2030 йилга бориб, мамлакатимиз аҳолиси 
40 миллиондан ошиши, иқтисодиётимиз эса 
1,5 карра ўсиши кутилмоқда. Шунга мута-
носиб равишда саноатда 45 миллиард дол-
ларлик қўшилган қиймат яратиш, хизматлар 
ҳажмини 3 баробар ошириш, йирик маълу-
мотлар марказларини ишга тушириш ва янги 
иш ўринларини очиш кўзда тутилган. Булар-
нинг барчаси электр энергияси барқарор ри-
вожланиши билан чамбарчас боғлиқ.

Ҳисоб-китобларга кўра, 2030 йилда Ўзбе-
кистонда 117 миллиард киловатт-соат, 2035 
йилга бориб эса 135 миллиард киловатт-соат 
электр энергияси талаб этилади. Яъни ҳозир-
гидан 1,7 баробар кўп ресурс зарур. Шу боис, 
янги электр ишлаб чиқарувчи ва энергия сақ-
лаш қувватлари барпо этиш борасида йирик 
лойиҳалар амалга оширилмоқда. Уларни ти-
зимга улаш учун 7 минг километр магистрал 
тармоқ тортилиб, рақамлаштирилган бошқа-
рув жорий қилинади. Бу орқали ҳудудларда 
энергия мувозанати таъминланади.

“Ўзбекистон — 2030” стратегиясида иқти-
содиёт тармоқлари ва аҳолини электр энергия-
си билан узлуксиз таъминлашга қаратилган 
қатор мақсад ва вазифалар белгиланган. Хусу-
сан, иқтисодиёт тармоқлари ва аҳоли эҳтиёжи 
учун етказиб бериладиган электр энергияси 
миқдорини 120 миллиард киловаттга, табиий 
газ қазиб олиш ҳажмини 62 миллиард куб 
метрга етказиш ва иқтисодиёт тармоқлари-
нинг энергия самарадорлигини 2 баробар 
ошириш кўзда тутилган.

Шунингдек, энергия ресурслари бозори-
ни тартибга солиш бўйича мустақил регул-
яторни ташкил этиш, электр энергиясини 
сотиб олиш, сотиш ва етказиб бериш функ-
цияларини ажратиш, электр энергияси, та-
биий газни тақсимлаш, генерация қилиш ва 
истеъмолчига етказиш инфратузилмасини 
модернизация қилиш, барча турдаги энергия 
ресурслари ҳисобини юритишни тўлиқ ра-
қамлаштириш бу борада устувор вазифалар 
сирасига киради.

Хусусан, соҳадаги изчил ислоҳотлар ту-
файли охирги саккиз йилда электр ишлаб 
чиқариш ҳажми 38 фоиз ошиб, 81,5 миллиард 
киловатт-соатга етди. Хусусий секторга кенг 
йўл очилгани туфайли 11,2 гигаваттли қў-
шимча қувват яратилди. Натижада бу сектор-
нинг генерациядаги улуши 24 фоизга, “яшил” 
энергия ҳиссаси эса 16 фоизга ортди.

Ўзбекистон аҳолиси кўпаймоқда. Иқтисо-
диётимиз ҳам жадал ривожланяпти. Айниқса, 
ишлаб чиқариш кўлами кенгайиши энергия 
ресурсларига талабни каррасига оширди. Шу 
боис, энергияни тежаш нафақат иқтисодий 
жиҳатдан фойдали, балки жамиятимиз кела-
жаги учун ҳам стратегик аҳамиятга эга. Шу-
нинг учун бу борада қатор масалаларга эъти-
бор қаратилиши мақсадга мувофиқ.

Биринчидан, ҳар бир юртдошимизда маи-
ший техникадан оқилона фойдаланиш мада-
ниятини шакллантириш талаб этилади. Бу эса 
энергетик самарадорликка эга ускуналардан 
фойдаланиш, кераксиз пайтда ишлатмаслик, 
энергия тежайдиган лампа ва қурилмаларни 
ишлатишни тақозо этади.

Янгича ёндашувлар

Ну³таи назар

Халқимизда “Қуш уясида кўрганини қилади” деган нақл бор. 
Бу бежиз эмас. Чунки инсон болаликда оилада қандай тарбия топса, 
ёши улғайганда ҳам ана шу тарбия таъсиридан чиқолмаслигини 
ҳаётда кўриб турибмиз. Бу билан фарзандингизга яхши тарбия 
беринг, ўзбекча қадриятлар асосида ўстиринг деб ақл ўргатишдан 
йироқмиз. Бугунги мавзумиз нафақат фарзандларимиз тарбияси, 
балки ўзимиз учун ҳам муҳим.

Албатта, электр энергетикаси йўнали-
шида стратегияда белгиланган вазифалар, 
аввало, ўтган вақтда эришилган натижалар-
нинг узвий давомидир. Жумладан, кейинги 
саккиз йилда мамлакатимизда электр ишлаб 
чиқариш 38 фоиз ошиб, 81,5 миллиард кило-
ватт-соатга етди. Хусусий секторга кенг йўл 
очилгани туфайли 11,2 гигаваттли қўшимча 
қувват яратилди. Ушбу секторнинг генера-
циядаги улуши 24 фоизга, “яшил” энергия 
ҳиссаси эса 16 фоизга етди.

Бугуннинг муҳим масалаларидан яна 
бири энергия тежамкорлигидир. Дунёда, 
жумладан, мамлакатимизда ҳам иқтисодиёт 
тармоқлари ривожланиб, аҳолининг турмуш 
даражаси яхшилангани сари энергияга талаб 
ошиб бормоқда. Шу боис, истеъмол мадания-
тини шакллантириш муҳим аҳамиятга эга.

Давлатимиз раҳбари жорий йил 19 фев-
раль куни энергия самарадорлигини оши-
риш бўйича таклифлар тақдимоти билан 
танишиш давомида Япония тажрибаси асо-
сида истеъмолчиларнинг энергия тежамкор-
лиги маданиятини ошириш масаласига 
алоҳида эътибор қаратди. Буни болаларга 
мактаб ёшиданоқ сингдириш муҳимлиги 
қайд этилди.

Шу мақсадда Мактабгача ва мактаб таъ-
лими вазирлиги Ўзбекистон техник жиҳат-
дан тартибга солиш агентлиги ва Ўзбекис-
тон — Япония ёшлар инновация маркази 
билан ҳамкорликда энергия сарфи саводхон-
лиги лойиҳасини амалга оширмоқда. Айни 

пайтда мазкур жараён учун алоҳида қўллан-
ма ишлаб чиқилган. Пойтахт мактабларида 
старт олаётган лойиҳа босқичма-босқич 
мамлакатимизнинг бошқа ҳудудларида ҳам 
оммалаштирилади.

Мактабда болалар онгида тежамкор-
лик тушунчасини шакллантириш орқали 
атроф-муҳитга эҳтиёткорона муносабатда 
бўлиш, ер усти ва ер ости бойликлари, сув 
ҳамда бошқа табиий захиралар умуммиллий 
бойлик экани, улардан оқилона фойдала-
ниш зарурлигини англаш каби тушунчалар 
шакллантирилади. Натижада ҳар бир бола 
тежамкорлик — неъматларни исроф қилмас-
лик, қадрлаш, табиий бойликларни меъёри-
да ишлата билиш ва оқилона фойдаланиш 
зарурлигини англайди.

Замонавий дунёда электр энергиясига та-
лаб кун эмас, соат сайин ортиб бормоқда. Та-
раққиёт ўзи билан бирга истеъмол талабини 
ҳам оширди. Мутахассисларнинг ҳисоб-ки-
тобига кўра, сўнгги 50 йилда глобал энергия 
талаби икки баробардан кўпроқ ошган. Хал-
қаро энергетика агентлиги маълумоти 2050 
йилга бориб, бу кўрсаткич яна 50 фоиз юқо-
рилашини кўрсатмоқда.

Япония энергия тежамкорлиги бораси-
да бой тажрибага эга. 2011 йилда Фукусима 
АЭСда юз берган фалокатдан сўнг ҳукумат 
текширув ўтказиш мақсадида ўнлаб атом 
электр станциясини вақтинча ёпган. Шун-
дан сўнг йирик компаниялар, кичик бизнес 
субъектлари ва хонадонлар учун маъмурий 
тартибда электр таъминотини чеклашга тўғ-
ри келган.

Ўша йили электр энергияси сарфини 
камайтириш учун турли усуллар синовдан 
ўтказилган. Масалан, метро бекатлари ва 
вокзалларда эскалаторлар ўчирилган, офис 
бинолари ва ҳатто осмонўпар иморатларда 
айрим лифтлар тўхтатилган. Шу билан бир-
га, одамлар бир қаватга пиёда кўтарилиш ёки 

икки қават пастга тушишни одатий ҳол сифа-
тида қабул қилишга чорланган. Ҳамма жойда 
ортиқча чироқлар ўчирилган. Японларнинг 
кондиционерли хоналардаги ҳароратни ками-
да икки даража оширишга рози бўлиши му-
ҳим аҳамият касб этган.

Ёз фаслида ўта иссиқ об-ҳаво ўқувчилар-
нинг соғлиғи ва ўқиши самарадорлигига таъ-
сир кўрсатганда Япония мактаблари молия-
лаштириш камлиги ва инфратузилма етарли 
эмаслигига қарамай, биноларни совитиш 
муаммосини ҳал этишга интилган. Лекин бу 
ташаббусларнинг энг самаралиси ўқувчилар-
ни мактаб ёшидан бошлаб энергия тежамкор-
лигига ўргатиш бўлди.

Мамлакатимизда энергия қуввати аҳоли 
ва иқтисодиёт тармоқларининг ўсувчан тала-
бига мос равишда ошириб борилмоқда. Ху-
сусан, ўтган йили 50 миллиард куб метр та-
биий газ, 81 миллиард киловатт-соат электр 
ишлаб чиқарилди. 2035 йилга бориб, электр 
истеъмоли ҳозиргидан 1,7 баробар ошиши 
ҳисоб-китоб қилинган. Демак, бу талабни тў-
лиқ қаноатлантириш учун бугун бизга фақат 
ишлаб чиқариш эмас, истеъмол маданиятини 
ўрганиш, тежамкорлик борасидаги тушун-
чалар ҳам зарур. Бу йўналишдаги дастлабки 
саъй-ҳаракатлар таълимдан, яъни мактаблар-
дан бошланиши лозим.

Мактаб таълимига энергия самарадорли-
ги борасидаги дарсларни киритиш ўз-ўзидан 
келиб чиққан ташаббус эмас. Жаҳон тажри-
басига кўра, энергия тежамкорлиги бўйича 
дастурларни мактабларда жорий этиш орқали 
йилига 10-15 фоизгача энергияни иқтисод қи-
лиш мумкин. Масалан, Скандинавия давлат-
ларида бу миқдор 25 фоизгача чиққан. АҚШ 
ва Европа давлатларида эса мазкур дастурни 
мактабларда жорий этиш орқали йилига 100 
миллион мегаватт-соат энергияни тежаш 
мумкинлиги исботланган.

— Вазирлик Ўзбекистон — Япония ёшлар 
инновация маркази билан ҳамкорликда энер-
гия сарфи саводхонлиги дастурини амалга 
оширишга киришди, — дейди Мактабгача ва 
мактаб таълими вазирлиги бошқарма бошли-
ғи Дилшода Норбоева. — Мазкур дастурнинг 
илк босқичи 2024 йилда Сирдарё вилояти ва 
Тошкент шаҳридаги 10 та мактабда амалга 
оширилди. Натижада бир ҳафтада 1,86 мега-
ватт электр энергияси ва 113 куб метр сув те-
жаб қолинди.

Бу ҳар бир мактаб директори, ўқитувчи ва 
ўқувчилар, аҳоли учун жуда муҳим. Вазирлик 
Техник жиҳатдан тартибга солиш агентлиги 
билан ҳамкорликда ўқувчилар орасида энер-
гия сарфи саводхонлиги бўйича аниқ дастур-
лар тайёрлаган. Бунда ҳар бир ўқувчи мактаб 
давриданоқ энергия ресурсларини тежаш 
қанчалик муҳимлигини ўрганади.

Шуларни инобатга олиб, жорий ўқув йи-
лида ҳам мамлакатимизнинг барча ҳудуд-
ларидан таянч мактаблари танлаб олинди. 
Мазкур мактабларнинг 5-6-синф ўқувчилари 
табиий фанлар, 7-синф ўқувчилари эса физи-
ка фани доирасида бу лойиҳага жалб этилди. 
Лойиҳага старт берилишидан олдин бу мак-
табларда фаолият юритаётган ўқитувчилар 
учун япониялик ҳамкорларимиз, мураббий-
лар томонидан ўқув курслари ташкил этил-
гани дастурни амалиётга самарали жорий 
қилишда катта аҳамият касб этди.

Дастурга кўра, дастлаб ўқувчиларга энер-
гия ишлаб чиқариш жараёни таништирилади. 
Шундан сўнг амалий босқич бошланади. Бо-
лалар уйидаги электр, газ, сув ҳисоблагичда-
ги маълумотларни ёзиб юриб, қанча энергия 
тежалганини ҳисоблайди ва энергия сарфи 
самарадорлиги бўйича ғояларини тақдим 
этади. Бу ўқувчиларда нафақат тежамкорлик 
хусусиятини пайдо қилади, балки технологик 
билимини ҳам мустаҳкамлайди.

Ўқувчиларга энергия тежашни ўргатиш 
келажак учун катта сармоя. Ташаббусни би-
ринчилардан бўлиб бошлаган мактабларда 
аллақачон дастлабки натижалар кўрина бош-
лади.

— Мактаб ўқувчиларига энергия сарфи са-
водхонлиги асослари ўргатилмоқда, — дейди 
Муҳаммад ал-Хоразмий номидаги ихтисос-
лаштирилган мактаб директори ўринбосари 
Фазлиддин Исмоилов. — Ресурсларни те-
жашга оид мисоллар таълим дастурлари-
га киритилмоқда. Бу жуда муҳим амалиёт. 
Фарзандларимизни мактаб давриданоқ те-
жамкорликка ўргатиб боришимиз энергия 
самарадорлигига эришиш билан бирга иқти-
содиёт тармоқларининг барқарор ривожлани-
шига хизмат қилади.

Мактаблар, боғчалар ва бошқа ижти-
моий объектларга қуёш батареялари ва сув 
гелиоколлекторларини ўрнатиш, эшик ва 
деразаларни янгилаш режалаштирилмоқда. 
Шунингдек, ижтимоий муассасалардаги қо-
зонхоналарни янгилаш, “яшил” энергиядан 
фойдаланиш орқали бу йил 5 миллион куб 
метр газ, 15 миллион киловатт-соат электр 
энергиясини иқтисод қилса бўлади.

Фарзандларимизга болалигидан нонни, 
овқатни исроф қилмасликни ўргатамиз. Ле-
кин кўп ҳолларда худди шундай неъмат бўл-
ган электр энергиясини тежашни ўргатишни 
унутиб қўйяпмиз. Шу мақсадда бошланган 
мазкур ташаббус келажакда нафақат энергия-
ни тежаш, балки бу борада муқобил энергия 
турларидан кенг фойдаланиш бўйича ёшлар-
нинг ихтирочилик қобилиятини рўёбга чиқа-
ришга ҳам туртки беради.

Жорий йил мамлакатимизда 1,6 миллиард 
куб метр газ ва 3,5 миллиард киловатт-соат 
электрни тежаш режалаштирилган. Жумла-
дан, йирик саноат корхоналарида бир маҳ-
сулот бирлиги ишлаб чиқаришга кетадиган 
энергия меъёри белгиланади. Шунинг ўзидан 
энергия сарфи 5-10 фоиз қисқаради. Бу нафа-
қат давлатга, қолаверса, тадбиркорларга ҳам 
ўз маблағини иқтисод қилиш орқали бошқа 
фойдали йўналишларга инвестиция киритиш 
имконини беради. Бундан ташқари, ижти-
моий объектларда энергиятежамкор ускуна-
ларни ўрнатиш чоралари кўрилади.

Лутфулла СУВОНОВ,
“Янги Ўзбекистон” мухбири

Бугун Ўзбекистонда ресурсларни тежаш ва муқобил энергия манбаларидан фойдаланишга 
алоҳида эътибор қаратилмоқда. Чунки энергетика соҳаси нафақат иқтисодий ўсиш, балки 
экологик барқарорлик ва ижтимоий тараққиётнинг ҳам муҳим омили. Кейинги йилларда 
мамлакатимизни ривожлантиришнинг драйвери бўлган бу соҳага стратегик йўналиш 
сифатида эътибор қаратилиб, иқтисодиёт тармоқлари ва ижтимоий соҳада электр энергияси 
самарадорлигини ошириш, қайта тикланувчи энергия манбаларидан фойдаланишни 
ривожлантириш бўйича салмоқли ишлар бажарилмоқда.

Иккинчидан, ишлаб чиқаришда энер-
гия тежамкорлиги чораларини кўриш зарур. 
Корхоналарда энергия истеъмолини назорат 
қилиш, қайта тикланувчи манбалардан фой-
даланишни кенгайтириш ҳукумат ва хусусий 
бизнеснинг асосий мақсадига айланмоқда. Бу 
йўлда бизнесда ҳам ижтимоий масъулият бў-
лиши муҳим.

Учинчидан, оммавий тарғибот ва маъри-
фий тадбирлар орқали аҳолининг муқобил 
манбаларга ихтиёрий ўтишини рағбатланти-
риш даркор. Бунинг учун мактаблар ва олий 
таълим муассасаларида энергия самарадор-
лиги бўйича ўқув дастурларини ишлаб чи-
қишга алоҳида эътибор бериш керак.

Ҳозир қатор мамлакатларда бу борада 
муваффақиятли амалга оширилган ло-
йиҳалар мавжуд. Масалан, Германияда 
электр энергиясини тежаш маданиятини 
шакллантириш учун давлатга тегишли 
барча муассасаларда махсус дастурлар жо-
рий этилган.

Биз, депутатлар энергетика соҳасига 
оид ҳуқуқий-меъёрий ҳужжатларни иш-

лаб чиқишда узоқ муддатли манфаатларни 
ҳисобга олишга ҳаракат қиляпмиз. Давлат 
органлари, хусусий сектор ва жамоатчилик 
ҳамкорлигида кўплаб ташаббуслар илга-
ри сурилмоқда. Жумладан, корхоналарда 
“энергетик аудит” ўтказиш, “ақлли” уй ва 
офисларни қуриш амалиётини ривожлан-
тириш орқали электр ва иссиқлик энергия-
сини тежаш каби масалалар қонун лойи-
ҳалари муҳокамасида асосий мавзулардан 
бўлмоқда. Бу жараёнда давлат ва хусусий 
секторнинг фаол иштироки алоҳида аҳа-
миятга эга. Масалан, Японияда барча ин-
шоотлар энергия тежайдиган технология-
лар асосида барпо этилади.

Мамлакатимиз қуёш ва шамол энергияси-
ни ишлаб чиқариш бўйича улкан имкониятга 
эга. Қуёш, шамол, сув ва бошқа табиат инъ-
омларидан электр энергияси ишлаб чиқариш 
жаҳонда аллақачон оммалашиб бормоқда. 

Юртимизда бу борада кўплаб мегалойиҳа-
лар амалга оширилмоқда. Яқин келажакда улар 
самара бериши шубҳасиз. Бугун қуёш панелла-
рини жойлаштиришни кенгайтириш, хусусий 
хонадонлар ва ишлаб чиқариш объектларини 
ушбу манбаларга улашни рағбатлантириш ол-
димизда турган асосий вазифалардан.

Зеро, “яшил” энергетика қазилма ёқилғи 
сарфисиз, атмосферага зарарли газ чиқармай-
диган ва натижада атроф-муҳит экологиясига 

зиён етказмаган ҳолда энергия таъминотини 
амалга оширадиган тузилмадир. Бунда ис-
теъмол талаби қуёш, шамол, сув, биомасса, 
водород энергетикаси каби муқобил энергия 
манбалари эвазига қопланади.

Дания бу борада етакчи давлатлардан. 
Мамлакатда электр энергиясининг 50 фоиз-
дан ортиғи шамол турбиналари орқали иш-
лаб чиқарилади. Демак, биз ҳам шу каби 
инновацион ечимларни амалиётга татбиқ 
этишимиз лозим.

Ушбу жараёнда энергия самарадорлиги 
бўйича қонунчиликни такомиллаштириш 
муҳим аҳамиятга эга. Ўтган даврда соҳага 
доир қатор қонунлар қабул қилинди. Ма-
салан, “Энергияни тежаш, ундан оқилона 
фойдаланиш ва энергия самарадорлигини 
ошириш тўғрисида”ги қонун билан давлат 
ташкилотлари ва бизнес субъектлари энер-
гия тежаш чораларини кўриши шартлиги 
белгиланди.

“Қайта тикланувчи энергия манбаларидан 
фойдаланиш тўғрисида”ги қонунда фуқаро-
лар ва тадбиркорлар учун солиқ, божхонага 
оид ҳамда бошқа имтиёз ва преференция-
лардан фойдаланиш назарда тутилди. Шу-
нингдек, парламент муҳокамаларида ушбу 
масалалар бўйича фаол баҳс-мунозаралар 

бўлмоқда. Муқобил энергияга сармоя кири-
тиш бўйича кўпроқ имконият яратиш ҳақида 
фикрлар билдирилаётир.

Энергия истеъмоли маданияти фақат ре-
сурсларни тежаш дегани эмас. Бу — иқтисо-
диётимизнинг барқарор ривожланишига ҳис-
са қўшувчи муҳим омил. Энергиятежамкор 
технологиялардан фойдаланиш орқали кор-
хоналарнинг харажати камаяди. Кам энергия 
сарфлаб, кўпроқ маҳсулот ишлаб чиқариш 
имконияти яратилади. Қолаверса, энергия те-
жайдиган лойиҳаларга халқаро сармояларни 
жалб қилиш мумкин. Мисол учун, Швеция-
да қайта тикланувчи энергия манбаларидан 
фойдаланиш натижасида иқтисодий ўсиш 
суръати ошган. Ўзбекистонда ҳам бундай 
имконият мавжуд ва биз бундан фойдалани-
шимиз керак.

Қайта тикланувчи энергия манбалари 
мамлакатни барқарор ривожлантириш им-
конини беради. Бундай энергия манбала-
ри атроф-муҳитга зарар етказмагани боис, 
“тоза” деб аталади. Бу эса фарзандларимиз, 
келажак авлоднинг соғлом камолга етиши 
учун мустаҳкам заминдир. Шу нуқтаи на-
зардан, серқуёш ўлкада яшашимизни ҳи-
собга олиб, табиатнинг ушбу неъматидан 
энергия ишлаб чиқаришда унумли фой-
даланишимиз мақсадга мувофиқ. Зотан, 
“яшил” энергетиканинг тараққий этиши 
бугунги шароитда мамлакат энергетика ти-
зимига тушаётган улкан босимни камайти-
ришга хизмат қилади.

Энергия самарадорлигини ошириш ва му-
қобил энергия манбаларидан фойдаланиш 
борасидаги қонунлар, фармон ва қарорлар 
юртимизнинг барқарор ривожланишига за-
мин яратади. Демак, давлат органлари, биз-
нес ҳамжамияти ва фуқаролар ушбу жараён-
да фаол иштирок этиши зарур. Биз келажакда 
барқарор, энергия тежайдиган ва иқтисодий 
самарали давлат барпо этиш йўлида бирга-
ликда ҳаракат қилишимиз лозим.

Бобур БЕКМУРОДОВ,
Олий Мажлис Қонунчилик 

палатаси қўмита раиси

БОЛАЛАР  ОНГИДА  
ЭНЕРГИЯ  ТЕЖАМКОРЛИГИ 
МАДАНИЯТИНИ  ШАКЛЛАНТИРСАК...

БУГУН МУ¯ОБИЛИ БОР, Я¯ИН КЕЛАЖАКДА-ЧИ?..

Мазкур дастурнинг илк босқичи  
2024 йилда Сирдарё вилояти ва 
Тошкент шаҳридаги 10 та мактабда 
амалга оширилди. Натижада бир 
ҳафтада 1,86 мегаватт электр энергияси 
ва 113 куб метр сув тежаб қолинди.

Энергия самарадорлигини ошириш ва муқобил энергия 
манбаларидан фойдаланиш борасидаги қонунлар, фармон 
ва қарорлар юртимизнинг барқарор ривожланишига замин 
яратади. Демак, давлат органлари, бизнес ҳамжамияти ва 
фуқаролар ушбу жараёнда фаол иштирок этиши зарур.

ЯНГИ ЎЗБЕКИСТОН

УШБУ МАҚОЛАНИ ҚОРАҚАЛПОҚ ТИЛИДА ҲАМ 
ЎҚИШ УЧУН QR-КОДНИ СКАНЕР ҚИЛИНГ!

ªЗБЕКИСТОН  ВА  ªМОН
ХОТИН-ҚИЗЛАР тадбиркорлигини 

қўллаб-қувватлашда ЯНГИ ТАНДЕМ

— Ўзбек аёллари дунёнинг қайси бурча-
гида бўлмасин, гўзаллиги, шижоати, ғайрати 
билан бошқаларни ҳайратга сола олишига 
яна бир бор амин бўлдим. Ўмон Султонли-
гида ўтган аёллар бизнес-форумида мана 
шундай 30 га яқин муваффақиятли тадбиркор 
хонимимиз фаол иштирок этди. Шунда кўп-
чилик бизга “Ўзбек аёлларининг бунчалик 
гўзаллиги сири нимада?” деган савол билан 
мурожаат қилди. Ўмонлик аёллар эса “Ўзбек 
аёлларини яқиндан кўриб, гўзаллиги ва ла-
тофатидан ҳайратландик!” дея илтифот ҳам 
қилди. Шу билан бирга, аёлларимиз нафақат 
гўзаллиги, балки ишбилармонлиги билан ҳам 
хорижликларни лол қолдирди. Ҳатто Ўмон 
Султонлигида “Ўзбекистондан 30 га яқин 
миллионер аёл келиб, катта лойиҳалар бўйи-
ча шартномалар тузди” деган миш-миш ҳам 
тарқалди.

Бу ўринда борганимиз халқ орасида ово-
за бўлганини назарда тутяпман. Аслида, 

Бу борада “Ўзбекистон — 2030” страте-
гиясида ҳам кенг кўламли вазифалар белги-
лаб берилган. Ресурс тежайдиган инновацион 
технологиялар асосида маҳсулот таннархини 
30-35 фоиз тушириш, сув тежамкор техноло-
гиялар жорий қилинган майдонларни 1 мил-
лион 500 минг гектарга етказиш, сифатли ва 
серҳосил навларни қўллаш шулар жумласи-
дан. Шундан келиб чиқиб, пахта ҳосилдор-
лигини ошириш бўйича янги тизимни жорий 
қилиш, уни етиштиришда илм ва иннова-
цияларга асосланган уруғчилик, нав танлаш, 
ерга ишлов бериш, ўғитлаш, суғориш ишла-
рини йўлга қўйиш орқали пахта-тўқимачилик 
соҳасида экспорт ҳажми ҳамда даромадни 
оширишга устувор аҳамият қаратилмоқда. 
Бунда давлатимиз раҳбарининг 2022 йил 7 
июлдаги “Пахта ҳосилдорлигини ошириш, 
пахта етиштиришда илм ва инновацияларни 
жорий қилишнинг қўшимча ташкилий чо-
ра-тадбирлари тўғрисида”ги  қарори муҳим 

Юртимиз хотин-қизлари тадбиркорликни 
анча яхши уддалайди.  Бу уларда оиладаги 
тежамкорлик, молиявий масалалардаги фаоллик, 
харажатларни тўғри тақсимлаш кўникмалари 

орқали шаклланган. Кейинги йилларда улар бу имкониятини 
жамиятда фаол намоён эта бошлади. Мамлакатимизда аёллар 
тадбиркорлиги учун қулай муҳит яратилди, бизнес соҳасида 
хотин-қизлар улуши ортиб боряпти. Кичик корхоналардан 
тортиб, катта компанияларгача бошқараётган тадбиркор 
аёллар хориж бозорларига ҳам чиқмоқда.

— Сафардан кўзланган асосий мақсад 
икки давлат тадбиркорлари ўртасида янги 
ҳамкорлик алоқаларини ўрнатиш, тажриба 
алмашиш ва савдо-иқтисодий ривожланиш 
имкониятларини ўрганишдан иборат эди. 
Ўзбекистон маҳсулотларини таништириш 
ва экспорт имкониятларини муҳокама қи-
лиш, мамлакатнинг ишбилармон доиралари 
ва давлат ташкилотлари билан бизнес учра-
шувлар ўтказиш диққат марказимизда бўлди. 
Кўпроқ аёллар тадбиркорлигини қўллаб-қув-
ватлаш, ҳамкорлигини кенгайтириш, янги 
бизнес шериклар топишига кўмаклашишга 
эътибор қаратилди.

Ўмон Султонлиги билан дипломатик му-
носабатларимиз янги босқичга чиқаётир. 
Шу йил 24 февраль куни давлатимиз раҳба-
ри Ўмон Султонлиги ташқи ишлар вазири 
Бадр бин Ҳамад ал-Бусаидийни қабул қилди. 
Ўзаро манфаатли ҳамкорликни янада кенгай-
тириш, энг аввало, савдо-иқтисодий ва ин-
вестиция-молиявий соҳалардаги шериклик 
салоҳиятини рўёбга чиқариш масалаларида-
ги амалий ишлар тобора фаоллашиб боряпти. 
Бу алоқалар, ўз навбатида, икки томон учун 
аёлларнинг тадбиркорлик соҳасидаги сало-
ҳиятини рўёбга чиқаришда ҳам янги имко-
ниятлар очиши кутилмоқда.

Бу айни муддао бўлади. Чунки амалиёт-
да хотин-қизларнинг барча соҳаларда яхши 
натижа кўрсата олиши, айниқса, бизнесда 
юқори кўрсаткичларни қайд этишига кейинги 
йилларда гувоҳ бўляпмиз. Афсуски, йиллар 
давомида дунё жамиятида аёлларнинг ўрни 
ҳақидаги анъанавий қарашлар кўпинча улар-
нинг тадбиркорлик фаолияти ва иқтисодий 
ҳаётда иштирок этиш имкониятларини чеклаб 
қўйган. Аёллар ўз корхоналари учун кредит ва 
молиявий ёрдам олишда қийинчиликларга дуч 
келган. Жаҳон банки маълумотларига кўра, 
хотин-қизларнинг 20 фоиздан камроғи банк 
хизматларидан фойдалана олган.

Аммо бу тенденция жаҳон мамлакатла-
ри қатори Ўзбекистонда ҳам тубдан ўзгарди. 

— Ўзбек ишбилармон аёллари Ўмон 
Султонлигида юқори ҳурмат билан кутиб 
олинди. Бир неча кун давомида мамла-
катнинг анъаналари, иқтисодиёт ва бошқа 
соҳалардаги ютуқлари билан танишдик. 
Ўмон ўз қадриятлари ва миллийлигини 
сақлаган ҳолда ривожланган давлат. Та-
биати ва халқи бизда жуда яхши таассурот 
қолдирди. Мулоқотга ва ўзаро тажриба ал-
машишга очиқ одамлар. Айниқса, ўмонлик 
аёлларнинг бизнесни яхши тушуниши, бу 
соҳада салмоқли фаолият юритиб, мамла-
кат иқтисодиётига сезиларли ҳисса қўшаёт-
ганига гувоҳ бўлдик.

Даврон ВАҲОБОВ,
Ўзбекистон Савдо-саноат 
палатаси раиси:

 Бугун хотин-қизларга нафақат жамиятнинг 
тенг ҳуқуқли вакили, балки барча соҳаларда 
юқори натижа кўрсата оладиган кадр сифа-
тида қараляпти. Бундан аёлларнинг ўзи ҳам 
унумли фойдалана бошлади. Тезда жамиятда 
ўз ўрнини топишга киришиб кетди. Буни ра-
қамлардаги ўсиш кўрсаткичларида ҳам кўриш 
мумкин. Жаҳон банки маълумотларига кўра, 
Ўзбекистонда аёлларнинг ишчи кучидаги 
улуши 2000 йилдаги 32 фоиздан 2021 йилга 
келиб, қарийб 47 фоизгача кўтарилган. Ўтган 
йили Жаҳон банки индексида Ўзбекистон ген-
дер тенглик соҳасида энг тез ривожланаётган 
5 мамлакат қаторида қайд этилди. Очиқ гендер 
маълумотлар индексида энг яхши 20 давлат 
қаторидан жой олди. Парламентлараро итти-
фоқ томонидан юритиладиган “Парламентда-
ги аёллар” рейтингида Ўзбекистон 193 мамла-
кат орасида 36-ўринга кўтарилди.

Бу рақамларни узоқ давом эттириш мум-
кин. Бироқ, асосийси, натижалар хотин-қиз-
ларнинг ҳаёти, турмуш тарзи, фаолияти, 
келажакка ишончида акс этяпти. Жамиятда 
ишбилармон аёллар қатлами шаклланди. 
Бундай аёллар энг илғор, ташаббускор, янги 
ғояларга тўлган, мамлакат иқтисодиёти риво-
жи ва аҳоли бандлигини таъминлашда фаол 
иштирок этаётган қатламга айланди. Шунга 
яраша уларни ҳар томонлама қўллаб-қув-
ватлаш, янги имкониятлар яратиб беришга 
эътибор қаратиляпти. Натижада бугун юрти-
мизда умумий 527 мингдан зиёд тадбиркор-
лик субъектининг қарийб 217 мингдан орти-
ғига хотин-қизлар раҳбарлик қиляпти. Улар 

 томонидан яратилган ишчи ўринлари сони 
эса 800 мингдан ошади.

Энди тадбиркор хотин-қизлар нафақат ма-
ҳаллий, балки халқаро майдондаги ўрнини 
мустаҳкамлашга интилмоқда. Ишбилармон 
аёллардан иборат делегациямиз Ўмон Сул-
тонлигида бизнес-форумда иштирок этиш 
орқали бу борада яна бир муҳим қадам таш-
лади. Икки давлат ишбилармонлари ўртаси-
да таълим, туризм, савдо, тиббиёт, қурилиш 
соҳаларини ривожлантиришга қаратилган 
ҳамкорлик келишувлари имзоланди. Жумла-
дан, Масқат шаҳридаги “Mall of Oman” сав-
до мажмуасида юртимиздаги “Miss Lighting” 
МЧЖ корхонаси учун шоурум-савдо дўкони 
ташкил этиш ҳамда бир йил бепул фойдала-
ниш бўйича келишувга эришилди. “Dilfuza 
Design” корхонаси раҳбари эса ижара ҳақи 
учун махсус имтиёзли шартлар асосида 
Ўмонда ўзбек дизайнерларининг либос-
лари шоурумини ташкил этадиган бўлди. 
“Miss Lighting” МЧЖ раҳбари Ўмондаги 
“Alsumood” ва “Real Estate Development” 
қурилиш компанияларига қандил етказиб бе-
риш учун буюртма олди. “Mediva” МЧЖ раҳ-
бари Ўмон Султонлигида франшиза асосида 
клиника филиали очиш бўйича музокаралар 
олиб боряпти. Шунингдек, маҳаллий “Felix 
Tour” корхонаси ҳамда Ўмоннинг “Bahwan 
Travel Agencies LLC” компанияси Ўзбекис-
тонда ички туризмни ривожлантириш бўйича 
ҳамкорлик қилади.

Умуман, амалий сафар 
манфаатли келишувларга 
бой бўлди. Дўстлик 
муносабатлари янги 
ҳамкорликни ўрнатиш 
орқали икки давлат 
иқтисодиётига сезиларли 
ҳисса қўшади ва бу 
алоқалар давомийдир. 
Жорий йилнинг иккинчи 
чорагида эса Ўмон тадбиркор 
аёлларининг Тошкентга 
бизнес миссиясини ташкил 
этиши ва унинг доирасида 
бизнес-форум ўтказилиши 
кутилмоқда.

Илк бизнес-форум 
таассуротлари

Арабистон яриморолининг жануби-шарқида жойлашган Ўмон Султонлиги Ўзбекистон-
нинг ишончли шерикларидан бирига айланганига кўп бўлган. Аммо бу муносабатлар ке-
йинги йилларга келиб фаоллашди, янги босқичга чиқмоқда. Ўзаро савдо ҳажми ўсиб бор-
япти. 2020 йилда бу тахминан 100 миллион долларни ташкил этган. Бу кўрсаткични янада 
ошириш кўзланган. Ўмон юртимиз учун, айниқса, энергетика, қишлоқ хўжалиги ва туризм 
каби соҳаларда хорижий инвестициялар манбаи бўлиши кутилмоқда. Иқтисодий алоқалар 
ривожида хотин-қизлар иштирокини оширишга ҳам катта эътибор қаратиляпти. 

Ўмон Султонлигида бўлган ўзбекистонлик тадбиркор аёллар бунга бевосита гувоҳ бўл-
ди. Улар янги бизнес ҳамкорлар топиб, манфаатли келишувларга эришганидан мамнун. 

Дилфуза ШАМСУТДИНОВА,
Тошкент вилоятидаги 
“Dilfuza dizayn” оилавий 
корхонаси раҳбари:

Зебохон МЎМИНОВА,
Тошкент шаҳридаги “Nova 
school” нодавлат таълим 
муассасаси раҳбари:

Ўзбекистон — Ўмон биринчи аёллар 
бизнес-форуми эса жуда қизиқарли ўтди. 
Очиғи, мамлакатнинг турли соҳадаги 

 имкониятлари билан танишиш, янги ҳам-
корлар топиш, ўзаро мулоқот орқали таж-
риба алмашишда бу тадбир катта ўрин ту-
тади. Тадбиркор аёллар шунчаки кўришиб, 
гаплашмади, балки ҳақиқий бизнес хоним-
лар сифатида янги ҳамкорлик алоқалари 
бўйича музокаралар олиб борди. Албатта, 
икки томон учун манфаатли келишувларга 
эришилди.

Корхонамиз 2015 йилдан буён текстиль 
соҳасида фаолият юритиб келаётгани боис, 
кўпроқ шу йўналишдаги тадбиркорлар би-
лан мулоқотда бўлдик. Ўз навбатида, уларни 
ишимиз билан таништирдик. Корхонамизда 
йилига 360 мингта маҳсулот ишлаб чиқари-
либ, тўлиқ экспорт қилинади. Россия, Бела-
русь, Молдова — асосий ҳамкорларимиз. 
Экспорт қиймати эса 750 минг доллардан 
зиёд. Корхонада 120 киши иш билан таъмин-
ланган.

Маҳсулотларимиз тўлиқ экспорт қили-
ниши сабабли бошқа давлатлар билан ҳам-
корлик биз учун доим муҳим. Айниқса, экс-
порт географиясини кенгайтириш ишлаб 
чиқариш қувватини ошириш, даромадни 
кўпайтириш ва қўшимча иш ўринлари яра-
тишга хизмат қилади. Ўмон давлати бозо-
рини ўрганганимизда, асосан, Ҳиндистон 
ва Покистон текстиль маҳсулотлари билан 
тўлдирилганига гувоҳ бўлдик. Учрашувлар 
давомида уларга сифатли ва табиий ўзбек 
текстиль маҳсулотларини таклиф қилдик. 
Мезбонлар арзон ва сифатли маҳсулот-
ларимизни кўргач, ҳамкорликка қизиқиш 
билдирди. Форум доирасида Масқат шаҳ-
рида корхонамизнинг савдо уйини очишга 
келишдик. Айни пайтда келишув бўйича 
амалий ҳаракатлар бошланган.

 ўмонликлар билан қатор манфаатли кели-
шувлар тузишга эришдик. Фаолиятим бево-
сита таълим тизими билан боғлиқ бўлгани 
боис, кўпроқ шу йўналишда маълумотлар 
тўплаш, соҳа вакиллари билан суҳбатла-
шишга ҳаракат қилдим. Султонликдаги 3 та 
таълим муассасаси билан тажриба алмашиб, 
мамлакатимизнинг Ўмондаги элчиси бош-
чилигида ажойиб лойиҳани амалга ошириш 
режасини туздик. Келишувимизнинг асосий 
мақсади давлатимиз стратегик мақсадлари-
нинг кичик бўлаги, десам ҳам бўлади. Бу 
икки юрт ўртасида сиёсий, иқтисодий ва дўс-
тона муносабатларни мустаҳкамлаб, таълим 

муассасалари ўртасида ўқув дастурлари ва 
талабалар алмашинуви ҳисобига замонавий, 
янги экспериментал ўқув моделини ишлаб 
чиқишни назарда тутади.

Таълимда тажриба алмашинуви жуда му-
ҳим. Буни фаолиятим мисолида яхши била-
ман. Мен раҳбарлик қилаётган “Nova school” 
нодавлат таълим муассасаси 2013 йилда бо-
лаларни эрта ривожлантириш маркази сифа-
тида иш бошлаган. 2015 йилда ушбу таълим 
муассасаси асосида икки тилли тизимга эга 
болалар боғчаси ташкил этилди. 2017 йилда 
эса ишимизни кенгайтириб, хусусий мактаб 
очишга муваффақ бўлдик. Фаолиятим орқали 
халқаро таълим тизими ва Британия таълим 
дастурининг элементларини миллий дастурга 
интеграция қилиш орқали болалар таълими-
ни ривожлантириш, уларга сифатли билим 
бериш, чет тилларни самарали ўқитиш, ке-
лажак авлодни замонавий дунёга кучли эру-
диция ва юқори эмоционал интеллектга эга, 
мукаммал шахс сифатида камолга етказишни 
мақсад қилганман. Халқаро ҳамкорлик ало-
қалари эса бу борада янги тажрибалар ортти-
риш, таълимга замонавий ёндашувни жорий 
этишга хизмат қилади.

Ирода ТОШМАТОВА,
“Янги Ўзбекистон” мухбири

ПАХТА ²ОСИЛДОРЛИГИНИ ОШИРИШДА
ИЛМ ВА ИННОВАЦИЯЛАР УЙ¡УНЛАШТИРИЛАДИ

Охирги йилларда пахта 
хомашёси тўлиқ ўзимизда 
қайта ишланиб,  тикилган 
тайёр кийим ва буюмлар дунё 
бозорида тобора харидоргир 
бўлиб бораётганини инобатга 
олсак, ушбу экиннинг 
аҳамияти янада ортади. Шу 
маънода, пахтачиликда янгича 
ёндашувлар тобора фаоллашиб 
бораётгани бежиз эмас.

аҳамият касб этяпти. Чунки қарорга асосан, 
Президент ҳузурида Пахтачилик кенгаши 
ташкил қилиниб, “Пахтасаноат илмий мар-
кази” акциядорлик жамияти кенгашнинг ил-
мий-тадқиқот органи этиб белгиланди. 

 “Пахтасаноат илмий маркази” АЖ не-
гизида Қишлоқ хўжалигида билим ва ин-
новациялар миллий маркази ҳузуридаги 
Толали экинлар илмий-тадқиқот институти 
фаолияти йўлга қўйилди. Бу соҳадаги иш-
ларга янгича суръат бағишлади, десак айни 
ҳақиқат.

Хўш, бу ўзгаришлар соҳага нима бера-
ди? Келинг, буни ўзим фаолият юритаёт-
ган институт мисолида таҳлил қилиб кўр-
сак. Биринчи навбатда, институт нима иш 
билан шуғулланади, деган саволга жавоб 
берсак. Институт, аввало, республикамизда 
районлаштирилган ва истиқболли толали 
экинлар навлари сифат кўрсаткичларини 
аниқлайди. Соҳадаги илмий тадқиқотлар-
ни, шунингдек, толали экинларнинг барча 
турларини ўрганиш ва илмий тадқиқот иш-
ларини олиб боради. Ғўзанинг ўрта толали, 
ингичка толали ва дағал толали (каноп, зи-
ғир) экинлар ҳосилдорлиги бўйича тажри-
ба-синовларни амалга оширади. 

Бундан ташқари, пахта-тўқимачилик 
кластерлари ва фермер хўжаликлари томо-
нидан хориждан келтирилган ёки маҳал-
лий навлар уруғлик чигитларининг сифат 
 кўрсаткичлари бўйича лаборатория таҳлил-
ларини  ўтказади. Толали экинларни қабул 
қилиш, сақлаш, қайта ишлаш, тозалаш ҳам-
да уруғлик тайёрлаш учун замонавий тех-

ника ва технологиялар, энерготежамкор ма-
шина, асбоб-ускуналарнинг тажриба-саноат 
намуналарини яратади. 

Бугунги кунда Толали экинлар илмий-тад-
қиқот институти юртимиз пахта-тўқимачи-
лик кластерлари таркибидаги пахта тозалаш 
корхоналарига қатор йўналишларда хизмат 
кўрсатиб келмоқда. Пахта хомашёсининг 

ташқи кўриниш намуналарини (эталонлари) 
тайёрлаш, пахтани қабул қилишда  лабора-
ториялар учун зарур бўлган ўлчаш, синаш, 
таҳлил қилиш ускуна ва жиҳозларни ишлаб 
чиқариш шулар сирасига киради.

2024 йилнинг иккинчи ярим йиллигида 
институт олимлари томонидан илмий фао-
лиятга оид давлат дастурлари доирасида 
умумий қиймати 2 миллиард 500 миллион 
сўмлик 2 та инновацион лойиҳа Пахтачилик 
кенгаши орқали танловга топширилди. Бун-
дан ташқари, Қишлоқ хўжалигида билим ва 
инновациялар миллий марказига 6 та иннова-
цион лойиҳа юборилди.

Маҳаллий ва халқаро аҳамиятга эга ҳам-
корликлар, албатта, ўз самарасини бермоқда. 
Гап шундаки, халқаро ҳамкорликни ривож-
лантириш орқали “Янги, истиқболли ва ра-
йонлаштирилган навлар саноатбоплигини 
ўрганиш асосида улардан олинадиган уруғ-
лик чигитларни тайёрловчи технологик уску-
наларнинг саноат намунасини ишлаб чиқиш” 
лойиҳаси асосида универсал уруғлик чигит 
дорилаш машинасининг тажриба-саноат на-
мунаси тайёрланди. Ушбу машина уруғлик 
чигитни 95 фоизгача дорилайди, суспензияни 
2,5 фоизгача тежайди. 

“Пахтани қабул қилишда энергияте-
жамкор, автоматлаштирилган ускуналар 
жамланмасини яратиш ва пахта толасининг 
халқаро уйғунлашган миллий стандартлари-
ни ишлаб чиқиш” лойиҳаси тайёрлов пункт-
ларида пахтани қабул қилиш жараёнини 
тўлиқ автоматлаштиришга сабаб бўлди. Бу 
билан пахта намлиги, ифлослиги ва саноат 
навини аниқлаш учун автоматлаштирилган 
ускунанинг янги авлоди яратилди.

“Замонавий пахта тозалаш корхоналари 
учун инновацион автоматлаштирилган ресурс-
тежамкор маҳаллий техника ва технологиялар 
жамланмасини яратиш” лойиҳаси доирасида 
эса техник ечим таклиф этилди. Унга кўра, иш 
унумдорлиги пахтани қайта ишлаш бўйича 
6000 килограмм/соатдан кам бўлмайди.  

Жорий йилда толали зиғирдан юқори ҳо-
сил олиш имкониятлари чуқур ўрганилади. 
Тури, етиштириш технологияси ва иқлим 
шароитидан келиб чиқиб, дағал толали экин-
ларни ўзимизда етиштириш имкониятини ўр-
ганиш бўйича илмий изланишлар қилинади.

Турли тармоқлардаги илмий муассаса-
ларнинг ўз ўрнига эга бўлиши учун дунё 
илм-фани ва технологияларининг илғор 
ютуқларидан миллий иқтисодиёт рақобат-
бардошлигини юксалтиришда фойдаланиш, 
илмий кадрларнинг кўпроқ хорижда тажри-
ба ва малака оширишини таъминлаш ғоят 
муҳим. Бу борада халқаро ҳамда хорижий 
илмий тузилмаларга аъзо бўлиш, турли да-
ражадаги илмий дастурлар ва лойиҳаларда 
фаол иштирок этиш ҳеч қачон ўз кучи ва дол-
зарблигини йўқотмайди. 

Тоҳир ҚУЛИЕВ,
Толали экинлар илмий-тадқиқот 

институти директори

Бу жараёнда уларга кўмаклашаётган дав-
лат ташкилотлари, мутасаддилар хотин-қиз-
лар тадбиркорлигини ҳар томонлама қўл-
лаб-қувватлаш, амалий ёрдам беришга катта 
эътибор қаратяпти. Шу йил 25-28 февраль 
кунлари Ўзбекистон Савдо-саноат палатаси 
бошчилигида Ўмон Султонлигининг Масқат 

шаҳрига уюштирилган хизмат сафарида ҳам 
аёллар тадбиркорлигига кенг урғу берилди. 
Сафар доирасида юртимиздан 25 тадбиркор 
аёл Ўмонда бўлиб, турли иқтисодий тадбир-
лар, хусусан, Ўзбекистон ва Ўмон аёллари-
нинг биринчи бизнес-форумида иштирок 
этиб қайтди.

Корхонамизда йилига 360 мингта маҳсулот ишлаб чиқарилиб, тўлиқ экспорт 
қилинади. Россия, Беларусь, Молдова — асосий ҳамкорларимиз. Экспорт қиймати эса 
750 минг доллардан зиёд. Корхонада 120 киши иш билан таъминланган.

Аёлларимиз барчани лол қолдирди!

Аввалроқ уни камбағаллик реестрига киритиб ке-
тишганди. Шундан сўнг ўзгариш бўлар деган умид уй-
ғонди унда. Реестрга киритишганидан икки кун ўтиб, 
маҳалласидаги комплекс хизмат кўрсатувчи ижтимоий 
ходим уни сўраб келди. Суҳбатлашишди. Қизиқишла-
рини ўрганди. Қандай имкониятлар яратиш зарурлиги-
ни ёзиб олди. Сурайё опа бирор касбни ўрганиш орзу-
си борлигини, аммо бунга етарли шароити йўқлигини 
билди. Орадан ҳафта ўтмай, уни ўзи истагандек ўқишга 
юборадиган бўлишди. 

— Шунча вақтдан бери “Қани имкон бўлса, бирор 
ишнинг бошидан тутсам”, деган орзуда юрардим, — 
дейди Қарши шаҳри Комилон маҳалласида яшовчи 
Сурайё Ёқоштиева. — Энди бу ниятим амалга ошади-
ган бўлди. Яқинда ўқишни бошлаб юбордим. Бу ерда 
қандолатчилик сирларини пухта ўзлаштиряпман. На-
сиб этса, келгусида шу йўналишда ўзим алоҳида тад-
биркорлик ташкил этаман. Янги цех очиб, камбағал 
оила вакиллари бандлигини таъминлаш ниятидаман. 
Бу ерда мен хоҳлаганимдек билим беришмоқда. Бун-
дан ташқари, бир сўм тўлови йўқ, текин. Дарс жараён-
лари ҳам фақат амалий тарзда ташкил этилмоқда. Кас-
бимизга оид ишларни бажариб, устозлар маслаҳатини 
олишга  шароит қилинган. Бундан ташқари, келгусида 
бу ердан олган сертификатимиз билан ишлаб чиқариш 
мажмуаларида  ҳам бемалол ишлай олишимиз мум-
кин экан. Ўқув муассасаси мен кабиларнинг мақсади 
рўёбга чиқиши учун анча қулай десам, муболаға бўл-
маса керак. Ҳозир биз билан кўпчилик ўқияпти. Энг 
асосийси, бу ерда ўрганган ҳунарим билан, албатта, ўз 
ишимга эга бўламан. Даромад топиб, оиламга нафим 
тегади. 

Аслиддин Бекмуродов ҳали ёш. Ўрта мактабни ту-
гатганига кўп бўлгани йўқ. Туман марказидаги йирик 
корхонага компьютерчи бўлиб ишга кирганди. Аммо 
иш жойида оддий компьютерчиликдан кўра дастурчи-
лар кўпроқ керак эди. Аслиддиннинг бу борада били-
ми етарли эмасди. Шу боис, малакали мутахассислар 
зарурлигини айтиб, ундан тажрибасини оширишни та-
лаб қилишди. Бундан ташқари, қўлида бирор ҳужжати 
йўқлиги унга тўсқинлик қилаётганди. Ёш йигит соҳада 
айтарли билимга эга бўлмагани сабаб ишдан бўшашига 
тўғри келди.

— Бугун ҳар бир корхона ва ташкилотга замонавий 
технологиялар билан ишлай оладиган ходимлар зарур, 
— дейди яккабоғлик Аслиддин Бекмуродов. — Мен 
компьютерни мустақил равишда ўрганганман. Шу са-
баб айтарли даражада малакам йўқ. Бу иш жараёнида 
ҳам сезилди. Олдинроқ ўқув марказларида ўқимоқ-
чи бўлгандим, лекин тўловлари оғирлик қилиб, ортга 
қайтгандим. Яқинда маҳалламиз фаоллари мен билан 
суҳбат қуриб, қандай ёрдам кераклигини сўради. Мен 
айнан шу соҳада ўқиш ниятим борлигини, аммо бунга 
моддий таъминотим етмаётганини тушунтирдим. Тезда 
ўқишга жўнатадиган бўлишди. Марказда шароитлар 
етарли. Ҳозир дастурлаш бўйича тажрибамни ошир-

Давлатимиз раҳбари аёллар нафақат 
оила, балки жамият таянчи, миллат тар-
биячиси эканини, улар учун яратилаёт-
ган шароитлар келажагимиз пойдевори-
ни мустаҳкамлашга хизмат қилишини 
таъкидлайди. Шу боис, хотин-қизлар 
учун яратилаётган шароитлар нафақат 

билим олиш, балки ўз қобилиятини на-
моён этиш, орзуларини рўёбга чиқариш 
учун ҳам улкан имкониятлар эшигини 
очмоқда.

Бугун юртимиздаги олий таълим 
муассасаларида 1 миллион 489 минг 
йигит-қиз таҳсил олмоқда. Шунинг 782 
минги, яъни 52,5 фоизи хотин-қизлар. Бу 
рақам хотин-қизларнинг олий таълимга 
интилиши йил сайин ошиб бораётгани-
ни кўрсатади. Бир жиҳатдан хотин-қиз-
ларнинг илм-маърифат йўлидаги ши-
жоати ва ғайрати исботи бўлса, иккинчи 
томондан аёл-қизларни олий таълимга 
қамраб олиш йўлидаги саъй-ҳаракатлар 
мевасидир.

Айниқса, магистратура босқичида 
таҳсил олаётганлар орасида хотин-қиз-
лар салмоғи юқори. Бугун магистрант-
ларнинг 62,44 фоизи қизлардир. Магист-
ратурада ўқишни истаган қизлар учун 
контракт суммасининг давлат томони-
дан қопланиши жуда катта имкониятлар 
эшигини очди. Мисол учун, 2022 йилдан 
буён давлат ОТМларининг магистратура 
босқичида тўлов-контракт асосида таҳ-
сил олаётган хотин-қизлар ўқиши учун 
285,8 миллиард сўм маблағ ажратилган. 
Шунингдек, олий таълим муассасалари-
да тўлов-контракт асосида ўқиш учун 
имтиёзли таълим кредити бериш тизими 
йўлга қўйилган, хотин-қизларга бу кре-
дит фоизсиз тақдим этилмоқда.

Эҳтиёжманд оилаларга алоҳида 
 эътибор қаратиш давлатимиз сиёсати-
нинг устувор вазифаларидан биридир. 
Бу ўринда мана шундай оилалардаги 
аёл-қизларга ҳам билим олиш, касб 

Олий таълимнинг жаҳон миқёсида гло-
баллашуви ҳар бир университет ва инсти-
тут жамоаси олдига халқаро алоқаларни 
мустаҳкамлаш, талабалар ва профессор-
ўқитувчилар алмашинувини йўлга қўйиш, 
замонавий педагогик ишланмалар ва муҳим 
таклифларни ўз ичига олган илмий тадқи-
қот ишларини дунё миқёсида тан олинган 
таълим марказлари билан ҳамкорликда ба-
жаришдек муҳим вазифаларни қўйди. Са-
марқанд давлат чет тиллар институтида ҳам 
халқаро миқёсда ҳамкорлик алоқаларини 
кенгайтириш, академик ва илмий салоҳият-
ни ошириш йўлида тизимли ишлар бажариб 
келинмоқда.

Айни пайтда институт АҚШ, Мексика, 
Германия, Франция, Италия, Испания, Тур-
кия, Жанубий Корея, Япония, Хитой, Малай-

Юксалиш палласи

Тенг манфаатли ало³алар

ХОТИН-¯ИЗЛАР  ТАЪЛИМИГА  ЭЪТИБОР

Ҳар бир инсон зеҳни ва қалби билан юксакликка 
интилади, чўққиларни забт этишни, ўзи орзу қилган 
энг юксак марраларга етишни истайди. Бу интилиш 
инсоннинг қалбини порлоқ умидлар, жасоратли 
қарорлар ва тинмас изланишлар билан тўлдиради. 
Айниқса, аёллар – жамиятимизнинг юраги, 
келажагимиз таянчи, зиё чашмаларидан баҳраманд 
бўлишни ният қилган қизларимиз учун бу муҳим.

Назокат АБДУҚУНДУЗОВА,
Олий таълим, фан ва инновациялар вазирлиги
ахборот хизмати раҳбари

эгаллаш ва ҳаётда ўз ўрнини топиш учун 
кенг имкониятлар яратилмоқда. Хусу-
сан, эҳтиёжманд оилалар фарзанди бўл-
ган хотин-қизлар учун алоҳида давлат 
грантлари асосидаги қабул квотаси аж-
ратилди. 2021 йилдан эса мазкур грант-
лар 2 баробар оширилди.

Мутахассислиги бўйича камида 5 
йиллик меҳнат стажига эга, лекин олий 
маълумоти бўлмаган 500 хотин-қиз ҳар 
йили Оила ва хотин-қизлар қўмитаси 
тавсияномасига кўра тест синови на-
тижасига мувофиқ контракт асосида 
ўқишга қабул қилинмоқда. Тавсиянома-
га эга хотин-қизлар учун давлат гранти 
асосида ажратиладиган мазкур қабул па-
раметрларининг аниқ ва табиий фанлар, 
техника ва тиббиёт йўналишлари ораси-
да тақсимланиши белгилаб қўйилди.

2023/2024 ўқув йилидан бошлаб тех-
никумларга қурилиш, транспорт, ком-
мунал хўжалик, қишлоқ хўжалиги ва 
хизмат кўрсатиш йўналишлари бўйича 
тўлов-контракт асосида ўқишга қабул 
қилинган 2385 хотин-қиз тўлиқ давлат 
гранти асосида таҳсил олмоқда. Техни-
кумларда хотин-қизлар учун ажратилган 
грантлар уларнинг таълим олиши билан 
бирга аёллар кам учрайдиган соҳаларда 
фаолиятини кенгайтиришга ҳам хизмат 
қилади.

Қурилиш, транспорт, коммунал хў-
жалик ва қишлоқ хўжалиги каби соҳа-
ларга аввалдан, асосан, эркаклар фао-
лият юритадиган йўналишлар сифатида 
қаралар эди. Бироқ бугун бу тушунча 
ўзгармоқда. Аёллар нафақат маиший со-
ҳалар, балки техника йўналишидаги кас-
бий маҳорат талаб қилинадиган соҳалар-
да ҳам ўз ўрнини топиб, янги ютуқларга 
эришмоқда.

Бугун қизларимиз фақат таълим 
олиш билан чекланмай, фан ва инно-
вация соҳаларида ҳам салоҳиятини на-
моён этмоқда. Ҳозир олий таълимдан 

кейинги таълим муассасаларида таҳсил 
олаётган тадқиқотчиларнинг 52 фоизи 
аёллар экани хотин-қизларнинг илм-фан 
соҳасидаги фаолияти тобора кенгайиб 
бораётганидан далолат беради. Илм йў-
лидаги аёлларга ҳатто жаҳон аренаси-
да ҳам кенг йўл очилмоқда. Жумладан, 
2024 йилнинг ўзида 105 иқтидорли ёш 
олима хорижий давлатларда илмий ста-
жировка ўташ имкониятига эга бўлди. 
Улар Буюк Британия, АҚШ, Хитой, 
Туркия, Италия, Венгрия каби давлат-
ларнинг нуфузли илмий марказларида 
тажриба орттирмоқда.

2022 йилдан буён ўтказиб келинаёт-
ган “Олима аёллар” танлови эса тадқи-
қотчи аёл-қизлар учун ҳақиқий илҳом 
манбаи бўлди. Бу танлов аёлларнинг ил-
мий изланишларини қўллаб-қувватлаш, 
инновацион ғояларини ҳаётга татбиқ 
этишда муҳим ўрин тутмоқда.

Бу галги танловда юзлаб олима ишти-
рок этди. Якуний босқичда 55 та лойиҳа 
энг муносиб топилиб, молиялаштирил-
ди. Ғолибликка лойиқ кўрилган лойи-
ҳалар техника, ахборот технологиялари, 
тиббиёт, иқтисодиёт, биология, архитек-
тура ва ижтимоий фанлар каби муҳим 
йўналишларни қамраб олди. Уларни 
молиялаштириш учун 44,7 миллиард 
сўм йўналтириш белгиланган. Бундан 
ташқари, аёллар томонидан 68 та стар-
тап лойиҳа ишлаб чиқилиб, 348 та янги 
иш ўрни очилди. Бу лойиҳалар нафақат 
илм-фанга, балки иқтисодиётга ҳам ул-
кан ҳисса қўшмоқда.

Жорий йил февралда ўтказилган “Ўз-
бекистон олима аёллари форуми” илм ва 
тафаккур байрамига айланди. Унда юр-
тимиз илм-фани тараққиётига ҳисса қў-
шаётган аёлларнинг ютуқлари муносиб 
эътироф этилди. Тадбир доирасида “Оли-
ма аёллар — 2024” танлови ғолибларини 

тақдирлаш маросими ўтказилди. Йиғи-
лиш якунида ҳар йили февралда ушбу 
форум ва “Олима аёллар” танловини 
ўтказиб боришни анъанага айлантириш 
таклифи илгари сурилди. Бу аёлларнинг 
илм-фан йўлида дадил қадам ташлаши, 
янги кашфиётларга илҳом олиши учун 
кенг имконият эшикларини очади. 

Жамият тараққиётида тенг ҳуқуқ-
лилик таъминланиши муҳим мезон. 
Айниқса, таълим муассасаларида қиз-
ларнинг ижтимоий-сиёсий билими-
ни ошириш, ҳуқуқий саводхонлигини 
юксалтириш мақсадида кенг кўламли 
ишлар бажарилмоқда. Жумладан, Олий 
таълим, фан ва инновациялар вазирли-
ги ҳузурида хотин-қизлар ва эркаклар 
учун тенг ҳуқуқ ҳамда имкониятларни 
таъминлаш масалалари бўйича масла-
ҳат кенгаши ташкил этилди. Бу кенгаш 
жамиятда гендер тенгликка эришиш, 
хотин-қизларнинг билим олиши ва жа-
мият ҳаётида фаол иштирок этишини 
рағбатлантириш борасида муҳим та-
шаббусларни илгари сурмоқда. Унинг 
ташаббуси билан 2024 йилда 25 минг-
дан ортиқ маънавий-маърифий тадбир, 
миллий анъаналарни тарғиб этувчи 15 
мингдан зиёд танлов ва хотин-қизлар 
ҳуқуқларини мустаҳкамлашга қаратил-
ган 8000 дан ортиқ лойиҳа амалга оши-
рилди.

Таълим муассасаларида аёллар ва 
эркаклар учун тенг ҳуқуқлар бузилиши-
га доир мурожаатлар тегишли тартибда 
кўриб чиқилиб, аниқланган масалалар 
юзасидан зарур чоралар кўрилмоқда. 
Шунингдек, касбий тайёргарлик ва мала-
ка ошириш тизимида гендерга оид муам-
моларга алоҳида эътибор қаратилмоқда.

Олий таълим муассасаларида инсон 
ҳуқуқлари, аёллар ҳуқуқлари ва бола 
ҳуқуқларига оид махсус курслар ташкил 
этилган. Қайта тайёрлаш ва малака оши-
риш дастурларига гендерга доир масала-
лар, жамиятдаги дифференциал хулқ-ат-
вор таъсири каби мавзулар киритилган. 
Шу билан бирга, профессор-ўқитувчи-
лар учун хотин-қизларни тазйиқ ва зў-
равонликдан ҳимоя қилиш ҳамда гендер 
тенгликни таъминлаш бўйича қисқа 
муддатли курслар очилган.

Тизимдаги таълим муассасалари хо-
тин-қизлар кенгаши раислари ва пси-
хологлари учун гендер тенглик ҳамда 
зўравонликка қарши кураш мавзуларида 
мунтазам ўқувлар ўтказиб келинмоқда. 
Бу эса жамиятда хотин-қизларнинг иж-
тимоий мавқеини мустаҳкамлаш, барча 
соҳалардаги фаол иштирокини таъмин-
лашга хизмат қилади.

Ёшлигида бирор касбни эгалламагани Сурайё опага кейинги пайтда 
жуда сезилди. Ҳар нарса ўз вақтида бўлгани яхши экан. Мактабни 
битирган пайтлари бирор ҳунар ўрганишга етарлича вақти бор эди. 
Лекин эътиборсизлиги панд берди. Бугун қайси ташкилот эшигини 
тақиллатмасин, аввало, қўлидан бир иш келиши ҳақида сўрашади. Шундай 
пайтда бош эгиб туришдан ўзга чораси йўқ. Энди ўқиб, ҳунарли бўлайин 
деса, осон эмас. Боз устига, текинга ҳеч ким сенга касб ўргатавермайди. 
Рўзғордан орттиришнинг эса ўзи бўлмайди. 

КАСБЛИ  ОДАМ 
КАМБА¡АЛ  БªЛМАЙДИ  

моқдаман. Кўпроқ билим олишимда малакали устозлар 
кўмаги катта бўлмоқда. Ўқув курсимиз якунига етгач, 
сертификат бериларкан. Шундан сўнг бемалол истаган 
ташкилотга бориб, ишлашимиз мумкин. Демак, энди 
ҳеч иккиланмасдан ўз касбим билан машғул бўлиб, да-
ромад топадиган бўламан. 

Қарши шаҳрида яқиндагина ташкил этилган ушбу 
ўқув маркази Аслиддин каби кўпгина кишилар учун 
имкониятлар эшигини очмоқда. Ижтимоий ҳимоя мил-
лий агентлиги Қашқадарё вилояти бошқармаси ҳамда 
Қарши шаҳри касбий кўникмалар маркази ҳамкорлиги-
да “Фаровонлик” инклюзив профессионал касб таълим 
маркази фаолияти йўлга қўйилди. 

Қарши шаҳри касбий кўникмалар маркази ҳузурида 
ташкил этилган мазкур муассасада, асосан, камбағал-
лик реестрида турувчи ва ногиронлиги бўлган шахслар 
42 та касб-ҳунар, хорижий тил ва компьютер техноло-
гиялари бўйича курсларда текин ўқитилади. Курслар 
йўналишларига қараб бир ойдан олти ойгача ўқитили-
ши белгиланган. 

Айни пайтда марказда вилоятнинг турли ҳудудлари-
дан келган, камбағаллик реестрига киритилган, ногирон-
лиги бўлган жами 51 фуқаро таҳсил олмоқда. 

— Ушбу касб таълими марказини ташкил этишдан 
асосий мақсад ногиронлиги бўлган шахслар ва камба-
ғал оила аъзоларини касб-ҳунар ва компьютер техноло-
гиялари курсларига ўқитиш ҳамда рақобатбардош касб 
эгаларини тайёрлашни ташкил этиш орқали уларни 
камбағалликдан чиқаришдир, — дейди Ижтимоий ҳи-
моя миллий агентлиги Қашқадарё вилояти бошқармаси 
масъули Меҳрож Шарофиддинов. — Ҳозир касб-ҳу-
нар ўрганишни бошлаган фуқаролар шу пайтга қадар 
тайинли бирор ишга эга бўлмаган. Энди улар курсни 
тугатгач, тегишли сертификат олади. Бу ҳужжат билан 
турли корхоналарга ишга кириш имкони бўлади. Бун-
дан ташқари, мустақил равишда ўзининг бандлигини 
таъминлаши ҳам мумкин. Мисол учун, таҳсил олаёт-
ганларнинг кўпчилиги билан суҳбат ўтказганимизда 
шу пайтга қадар қўлида ҳунари бўлганида оиласига 
даромад келтиришини таъкидлади. Бундан кўринади-
ки, марказ очилиши айни муддао бўлган. Энг муҳими, 
ҳунарли бўлган кўп сонли фуқароларни бу жой фаро-
вонлик сари етаклайди. 

Масъуллар фикрича, “Фаровонлик” инклюзив про-
фессионал касб таълими марказида имконияти чеклан-
ган кишилар учун стипендия ҳам берилиши белгилан-
ган. Шунингдек, ушбу марказ тармоқлари келгусида 
Шаҳрисабз, Кўкдала, Касби, Деҳқонобод, Қамаши, Ко-
сон туманлари ҳамда Шаҳрисабз шаҳрида ҳам очилиши 
режалаштирилган. Бу эса ҳудудларда истиқомат қилув-
чи, камбағаллик реестрига киритилган аҳоли учун яна-
да қулайлик туғдириши аниқ. 

Акбар РАҲМОНОВ,
“Янги Ўзбекистон” мухбири

ТАЖРИБА,  САЛО²ИЯТ, 
ИМКОНИЯТЛАР  ОРТМО¯ДА

Юртимизда халқаро ҳамкорликни кенгайтиришга қаратилган 
ислоҳотлар олий таълим тизими ривожига ҳам катта таъсир 
кўрсатмоқда. Ривожланган мамлакатлар таълим муассасалари 
билан тенг манфаатли алоқалар олий ўқув юртларининг 
юксалишига, равнақига хизмат қиляпти.

зия каби давлатларнинг юзга яқин нуфузли 
ОТМлари билан ҳамкорликни йўлга қўйган. 
Ушбу мулоқот ўқитувчи ва талабалар алма-
шинуви, қўшма дастурларни жорий этиш, 
илмий лойиҳаларни биргаликда ишлаб чи-

қиш ва таълим сифатини оширишга хизмат 
қилмоқда.

2024 йилда халқаро ҳамкорликни юксал-
тириш борасида институтимиз томонидан 
муҳим қадамлар қўйилди. Жумладан, Ита-
лиянинг Перужия университети ва Япония-
нинг Нара префектураси университети билан 
икки томонлама ҳамкорлик меморандумлари 
имзоланди. Саудия Арабистонининг Қирол 
Салмон халқаро университети ва Ўмон Сул-
тонлигининг Султон Қобус университети би-
лан ҳам алоқалар ўрнатилди.

Бундан ташқари, институт делегацияси 
Мексикада меҳмон бўлиб, “Ўзбекистоннинг 
бебаҳо мероси” номли тақдимот тадбири ўт-
казди. Миллий урф-одат ва анъаналаримиз, 
куй-қўшиқ ва рақсларимиз мезбонларда кат-
та таассурот қолдирди.

Сафар давомида Мексика миллий автоном 
университети ҳамда Мехико штати автоном 
университети билан Самарқанд давлат чет 
тиллар институти ўртасида ҳамкорлик шарт-
номалари имзоланди. Бу шартномалар асо-
сида келгуси режаларимизни ҳам белгилаб 
олдик.

Институтимиз Франция, Испания, Гер-
мания ва Туркиянинг қатор ОТМлари би-
лан Эрасмус+ дастурининг халқаро кредит 
мобиллиги йўналишида лойиҳалар амалга 

ошириб келмоқда. Шунингдек, АҚШ, Гер-
мания, Италия, Хитой ва Франциянинг Ўзбе-
кистондаги элчихоналари, KOICA, American 
Councils, Тошкентдаги Гёте институти каби 
халқаро ташкилотлар билан мустаҳкам ало-
қа ўрнатганмиз. Ушбу ҳамкорлик натижаси-
да илмий-педагогик йўналишларда кўплаб 
ютуқларга эришиляпти.

Нуфузи ва салоҳияти ошишини мақсад 
қилган ҳар бир олий таълим муассасаси 
халқаро рейтингларда юқори ўринларни 
эгаллашга интилади. Бунинг учун жамоадан 
тинимсиз меҳнат, билим, изланиш, кучли 
салоҳият талаб этилади. Энг муҳими, олий 
таълим даргоҳида соғлом илмий ва маънавий 
муҳит ҳукмрон бўлиши керак.

Ушбу йўналишлардаги ишлар белгилан-
ган режа асосида бажарилаётгани боис, илк 
ютуқларни қўлга кирита бошладик. Мисол 
учун, 2024 йилда THE Impact Rankings рей-
тингида институтимиз илк бор 16 та индика-
тор бўйича иштирок этиб, 1001-1500 таликдан 
жой олди. Ўзбекистон миқёсида бу рейтингда 

қатнашган 53 та олий таълим муассасаси ора-
сида 18-ўринни, Самарқанд вилояти ОТМ-
лари бўйича эса 2-ўринни эгалладик. Шу-
нингдек, бошқа халқаро рейтингларда ҳам 
институтимиз ютуқларга эришмоқда. Жумла-
дан, Webometrics Ranking of World Universities 
рейтингида ўрнимизни яхшиладик. 2022 йил-
да 14 минг 537-ўринда эдик, ўтган йили 11 
минг 278-ўринга кўтарилдик.

2030 йилга бориб, институт жамоаси хал-
қаро эътироф этилган рейтингларда нуфузли 
1000 таликдан ўрин олишни мақсад қилган. 
Режаларимиз ҳам шу асосда ишлаб чиқилган.

Жорий йил февраль аввалида имзоланган 
ҳужжатларга кўра, Малайзиянинг Султон 
Идрис таълим университети ва институтимиз 
ўртасидаги ҳамкорлик янги босқичга кўтари-
ладиган бўлди.

Давлатимиз раҳбарининг Малайзияга 
расмий ташрифи доирасида ташкил этилган 
учрашув, тадбир ва форумларда ҳар бир соҳа 
масъуллари, мутахассислари ва олимлар иш-
тирок этди. Бу икки давлат ҳамкорлигидаги 

лойиҳалар кўлами ва самарадорлиги ортиб 
бораётганини кўрсатади. Тадбирларнинг 
бундай ташкил этилиши ҳамкорликда режа-
лаштирилган барча лойиҳалар иккала мам-
лакатда ҳам изчил ва узоқ ишлашга ҳамда 
юқори натижалар беришига хизмат қилади 
деб ишонч билан айтиш мумкин.

“Барқарор ривожланиш мақсадларига эри-
шишда олий таълим соҳасидаги имкониятлар 
ва ташаббуслар” мавзусидаги биринчи Ўзбе-
кистон — Малайзия таълим форумида икки 
давлатнинг олий таълим вазирлари олий таъ-
лим муассасалари ўртасидаги алоқаларни кен-
гайтириш, академик мобил дастурларни ри-
вожлантириш ва қўшма таълим дастурларини 
жорий этиш масалаларини муҳокама қилди.

Самарқанд давлат чет тиллар институти 
вакиллари ҳам мазкур таълим форумининг 
асосий тадбирларида тақдимотлари билан 
қатнашди. Форум доирасида Малайзиянинг 
Султон Идрис таълим университети билан 
ҳамкорлик келишувига эришдик. Унга би-
ноан 2025/2026 ўқув йилидан бошлаб мазкур 
олий таълим муассасаси билан талабалар ал-
машинуви дастурлари йўлга қўйилади.

Малайзиялик талабалар учун Самарқанд 
давлат чет тиллар институтида ёзги мактаб-
лар ташкил этилади. Икки томонлама илмий-
педагогик ҳамкорлик кучайтирилади. Мазкур 
олий ўқув юрти ректори, профессор Датў 
доктор Муҳаммад Амин Бин Муҳаммад Тафф 
жаноблари ҳамкорлигимиз яна ҳам кенгайи-
шига умид билдирди.

Жорий йилда институтимиз яна кўплаб 
халқаро рейтингларга киришни мақсад қил-
ган. Илмий лойиҳалар сонини ошириш, ну-
фузли университетлар билан ҳамкорлик ўрна-
тиш, талабалар ва ўқитувчилар алмашинуви 
дастурларини кенгайтириш каби мақсадларни 
белгилаб олганмиз. Ушбу марраларга етиш 
учун институт жамоаси бир тану бир жон бў-
либ, фидокорона меҳнат қилмоқда.

Баҳодир ХОЛИҚОВ,
Самарқанд давлат чет тиллар 
институти профессори в.б.

восита бўлиши керак, аслида.

Қадимдан бир яхши гап келади: бизга яхши оналарни 
беринг, шунда биз яхши одамлар бўлиб етишамиз. 
Миллатнинг биринчи тарбиячиси, биринчи мураббийи 
оналар бўлган. Она — қўрғон, хонадонга файзу зийнат 
деймиз. Мен ҳам “Мўътабар аёл” мукофоти билан 
тақдирланганлар қаторида салкам қирқ йиллик 
фаолиятимда онамнинг ҳикмати билан улғайдим. Оддийгина 
яхши муносабат, одамларга яхшилик қилиш учун вақт 
топиш онам умрининг мазмуни эди.

Сайёра ТЎЙЧИЕВА, 
Ўзбекистон давлат санъат ва 

маданият институти профессори,
“Мўътабар аёл” кўкрак нишони 

совриндори

Шукрона

МЕ²РИ  ИЛА  БЕШИКНИ,  ДУОСИ  БИЛАН  
ДУНЁНИ  ТЕБРАТАЁТГАН  АЁЛ

АЁЛ САДОҚАТИ
Ҳали тарих китобларга муҳрланмасдан — 

ўтмиш сабоқлари халқ оғзаки ижоди орқали 
авлодларга етказиладиган даврларда ҳам аёл 
мўътабар ва мукаррам зот сифатида қадрлан-
ган. Давлатчилигимизда ўз ўрнига эга бўлган 
Элбилга хотун, Ойбарчин, Тўмарис кабилар 
бунга яққол мисол. Улардан сўнг Сароймулк-
хоним, Гавҳаршодбегим, Мулкат оғобегим, 
Қутлуғ Нигорхоним, Гулбаданбегим, Нур-
жаҳонбегим, Мумтозмаҳалбегим, Жаҳоноро-
бегим, Зебуннисобегим, Меҳр султонхоним, 
Ойпошша биби, Биби подшоҳ биби, Нодираи 
Даврон, Увайсий (Жаҳон отин), Дилшод отин 
(Барно), Муаззамхон Мирсаид қизи, Самар 
Бону, Анбар отин, Нозимахоним, Манзура-
бону... яна яқин келаверсак, Зулфияхоним, 
Суйимахоним, Ҳалимахоним, Ойдинхоним, 
яна қанчадан қанча шоира бегимлар, сўз сул-
тонлари, гўзаллик ошуфталари бисёр. Астой-
дил санайман десангиз, кўҳна тарихимизнинг 
бадиий камолотида камарбаста аёллар сафи-
ни айтиб тугатиб бўлмайди. Бундай муаззам 
салтанат қайси халқда бор!

Бибихонимни эсланг. Шавкатли Амир 
Темур бир жангда ёлланма аскарларга бера-
диган пули қолмагач, Бибихонимга ишончли 
одамларини юбориб, маблағ юборишни та-
йинлайди. Бибихоним том маънода дониш-
манд аёл эмасми, “Ақчангиз тугаган эрса, 
сиёсатингиз ҳам тугадими, амирим?!” дея 
хат битади. Оқилаликни қаранг! Бу шунчаки 
хабар ёки хат эмас, катта шеър, катта асар 
ҳамдир. Чунки шу икки энли хат қудратли 
Соҳибқиронга далда бўлади, илҳом беради. 
Шу тариқа Амир Темур суякларга муҳр бо-
сиб, вақтинчалик пулни муомалага киритиб, 
ёлланма аскарларни сақлаб қолган экан.

Садоқат маликаси Зулфияхонимнинг ҳаё-
ти ҳам ибрат мактабидир.

Миллат оналарининг шонли тимсоли са-
налган шоира адабиёт майдонига кириб ке-
лишини мунис онасининг ҳикматлари билан 
боғлайди. “Онамнинг қанчадан қанча қўшиқ 
ва афсоналарни, достонларни ва эртакларни 
билишига ақлим бовар қилмасди. Бу сеҳрли 
афсона ва достонлар бизга бениҳоя ҳузур ба-
ғишлар, ўзига ром қилиб олар, ҳар сафар янги 
жилва касб этарди. Шунга аминманки, мўъ-
жизалар яратишга қодир, жаҳонни кўзга кенг 
очувчи, инсонни гўзаллик сари етакловчи сўз-
га шайдолик ҳиссини менинг қалбимда осто-
на ҳатлаб кўчага чиқмаган оддий аёл — онам 
уйғотган”, дея таърифлайди Зулфия опа.

Ҳамид Олимжон билан Зулфияхонимнинг 
никоҳ тўйи ўтгач, шоирнинг онаси Комила ая 
тўрт фарзандини олиб, ўз юртига — Жиззахга 
қайтиш тараддудини кўради. “Онажон, биз би-
лан бирга қоласиз, кетмайсиз, ҳаммамиз бир-
га яшаймиз”, деб Зулфияхоним қайнонаси ва 
шоирнинг ука-сингилларини Тошкентда олиб 
қолади. Комила ая Зулфияхонимга шоир вафо-
тидан кейин умрининг охиригача — азобли, 
ҳижрон кунларида оналик меҳри билан тоғдек 
қалқон бўлади. Зулфияхонимнинг онаси бер-
ган тарбия, таълим ва юксак инсонийлик фази-
лати шоиранинг ҳаётига шамчироқ бўлиб, умр 
йўлини ёритиб боради.

Ёзувчилар уюшмасининг йўлланмасига 
кўра, Жиззахда очилган Ҳамид Олимжон ва 
Зулфия номидаги ижод мактабида шоира та-
валлудининг 110 йиллиги муносабати билан 
ўтказилган тадбирда иштирок этдик. Мактаб-
нинг 14 ўқувчиси ижодидан сараланган шеъ-
рий тўпламлардаги мисралар кўзимизга қу-
вонч бағишлади. Шунингдек 20 ўқувчининг 
халқаро, 50 ўқувчининг республика нашрла-
рида эълон қилинган ижодий ишларини ўқиб, 

Зулфия ижодига катта қизиқишни кўриб, 
адабиётнинг, сўзнинг болалар талқинидаги 
жозибасига мафтун бўлдик.

11-синф ўқувчиси Моҳира Диниқулова-
ни “Юракка мактуб” номли шеърий китоби 
адабиётга ошуфта қизнинг дил изҳорлари 
сифатида шеър мухлисларига танитди. 165 
ўқувчининг қатор халқаро сертификатларни 
қўлга киритгани, хорижий тилларга қизиқи-
ши самараси ўлароқ қатор митти таржима-
ларни ўқиб ҳавасимиз келди.

ЎЗБЕКНИНГ 
МУНОЖАТИ

Санъат — кўнгилнинг бебаҳо мулки, ин-
сон ҳаётининг зийнати. Фақат санъат ҳамда 
спортгина ҳар бир давлатни жаҳон саҳнасида 
тез ва кенг тарғиб қила олади. Чунки бу икки 
йўналиш таржима талаб қилмайди.

Янги Ўзбекистоннинг санъат ва мада-
ният соҳасидаги катта ислоҳотлари ўзлик-
ни, миллийликни англаш мезони саналмиш 
мақомни келгуси авлодга безавол етказишга 
хизмат қилмоқда. Ўзбекистоннинг санъат 
ва маданият соҳасидаги катта ислоҳотлари 
ўзбек мақом санъати довруғини дунёга ёй-
моқда. Шашмақомни Европа мамлакатлари-
да мусиқа мутахассислари, ихлосмандлари 
ҳам турли концерт ва фестивалларда тинг-
лаб, баҳолаб келаётгани қувонарли. Шундай 
бир пайтда ўзбек миллий санъатида ўзига 
хос мақом мактабини яратган Ўзбекистон 
Қаҳрамони, халқ артисти, сенатор Муножат 
Йўлчиеванинг Франция, Буюк Британия, 
АҚШ, Япония, Бельгия, Германия каби ўн-
лаб мамлакатларда анъанавий мумтоз қў-
шиқлардан иборат концерт дастурлари тақ-
дим этаётгани эътиборга молик. Зеро, бугун 

ўзбек аёли, санъаткори тимсолида дунё аҳли 
халқимизнинг қойилмақом санъатини тани-
моқда!

Ўзбек номоддий маданиятининг қатор эле-
ментлари — Шашмақом, Бойсун туманининг 
маданий макони, катта ашула, аския, Наврўз, 
миллий миниатюра санъати, Марғилоннинг 
атлас ва адрас ишлаб чиқариш технология-
си, ўзбек палов маданияти ва анъаналари, 
Хоразм лазгиси, Ўзбекистоннинг ипакчилик 
ва ипак ишлаб чиқариш анъанаси, Насрид-
дин афанди ҳақидаги латифалар — жами 11 
элемент ЮНЕСКОнинг номоддий маданий 
мероси репрезентатив рўйхатидан жой олга-
ни ҳақиқат.

Муножатхон опа ниҳоятда камтар ва сами-
мий инсон, миллий қўшиқчилик санъатимиз-
га қўшган катта ҳиссасини, албатта, онаси 
Муборак ая Йўлчиеванинг катта фидойилиги 
туфайли деб билади. 

— Андижоннинг Булоқбоши туманидаги 
21-мактабни битирганман, — дейди Муножат 
опа. — Ҳали ўқувчилик давримдаёқ санъат-
га катта қизиқишимни биринчи бўлиб онам 
қўллаб-қувватлади. Раҳматли онамнинг ни-
ҳоятда соҳир, барқут овози бор эди. Кичкина-
лигимда мени ҳам далага — кетмон чопиққа 
олиб чиқарди. Онам тенгқурлари “Муборак-
хон, сиз чопиқ қилманг, ашула айтиб турсан-
гиз бўлди. Биз ўзимиз ишни қилаверамиз”, 
дерди ҳазиллашиб. Онам жарангдор овозда 
дала бўйлаб “Тановар”, “Сумбула”, “Ёр-ёр” 
каби қатор халқ қўшиқларини куйлаганида, 
ишонасизми, хаёлимда бутун табиат қулоқ 
солаётгандек туюларди. Санъатга ихлосим 
ўша вақтларда кўз очган бўлса керак. 

Ота-онам 6 қиз, 2 ўғилни вояга етказ-
ди. Отам ниҳоятда санъатсевар, очиққўл, 
қатъиятли инсон эди. Ундан менга ғайрату 
шижоат ўтган. Онам бағрикенг, ниҳоятда 
пазанда аёл эди. Онамдан санъатсеварлик 
ўтган бўлса керак. Мактабни битириб, ҳуж-
жатларимни олийгоҳ учун тайёрлаб юрга-
нимда ота-онам, акаларим санъат олийгоҳига 
киришимга қаршилик қилди. Шунда Анди-
жон шаҳридан тоғам Абдуллажон Мавлонов 
келиб, ота-онамни, акаларимни кўндирган. 
Истеъдодни қўллаб-қувватлаш муҳимлигини 

ўшанда билганман. Ниҳоят Тошкент давлат 
консерваториясининг Шарқ мусиқаси кафед-
раси анъанавий хонандалик бўлимига ўқишга 
қабул қилиндим. Талаба бўлганимда ҳамма-
дан кўп онажоним суюнди. Чунки санъаткор 
бўлиш армоним ушалди, ўрнимга сен қўшиқ-
чи бўласан, энг сара қўшиқларни куйлайсан, 
Муножат қизим деб алқади. Ота-онамнинг 
дуосини олиб, Тошкентга жўнадим.

Шундан бери қанча йил ўтди. Онанинг 
дуоси, ҳикматлари фарзанд учун олтин-
дан қиммат эканини бугун янада чуқур 
 англаяпман.

Суҳбатдошимнинг дил изҳорларини тинг-
лаб, 80 ёшли бувимнинг “Муножатхонни 
дунёга келтириб, тарбиялаган онанинг ҳам 
армони бормикан-а?!” дегани ёдимга келади.

Муножат Йўлчиева қатор шогирдларнинг 
устози, миллий қўшиқчилигимиз ифтихори, 

меҳрибон она. Қисқаси, санъатимизнинг фи-
дойи тарғиботчиси. У каби фидойилар бор 
экан, санъатимиз довруғи дунёга таралаве-
ради.

МЎЪТАБАРЛИК 
САОДАТИ

2018 йилда ҳукумат қарори билан “Мўъ-
табар аёл” кўкрак нишони таъсис этилган 
эди. Бугунгача 1476 аёл ушбу мукофот би-
лан тақдирланди. Бу йил 331 номзоднинг 
оиласига байрам қувончи қўшалоқ кириб 
келди. Уларга мукофотни Ўзбекистон Рес-
публикаси Бош вазири ўринбосари, Оила ва 
хотин-қизлар қўмитаси раиси Зулайҳо Маҳ-
камова топширди. Давлат ва жамият ҳаёти-
да фаоллиги, самарали меҳнати, намунали 
хулқи билан миллий қадриятларимизни кенг 
тарғиб этишда ибратли фаолият кўрсатгани 
учун тақдирланганлар орасида Ўзбекистон 
халқ артисти, севимли санъаткоримиз Зами-
ра Суюнова, атоқли шоиралар Қутлибека Ра-
ҳимбоева, Мунаввара Усмонова, ҳунарманд 
Саодат Юлибоева, Тошкент метрополитени 
ходими Гулчеҳра Исфандиёрова, “Ўзте-
мирйўл” машинисти Гулчеҳра Ҳамидова, та-
ниқли пиллакор Маҳфуза Толипова, ҳарбий 
қисм ходимаси Ойдиннисо Иннатуллаева 
ҳам бор эди. Уларнинг юрак сўзларидан ис-
лоҳотларга дахлдорлик, элга камарбасталик 
изҳорларини англаш мумкин. Ҳайратланар-
лиси шуки, ҳар бир опа-синглимизнинг иб-
ратли ҳаёт йўлида онажонларнинг алоҳида 
ўрни бор.

Ўзбекистон тарихи давлат музейи ди-
ректори, тарих фанлари доктори Жаннат-
хон Исмоилова “Мўътабар аёл” кўкрак 
нишонини фахр билан таърифлаб, онасини 
эслайди, умр йўлини сарҳисоб қилади. 

“Тошкентнинг Себзор даҳасида зиё-
ли оилада дунёга келганман. Отам Ҳамид 
Зиёевнинг XIX-XX аср жаҳон тарихи бора-
сидаги тадқиқотлари, Сибирдаги ўзбеклар 
ҳаёти ҳақидаги таҳлилларини кўпчилик 
яхши билади. Унинг етук олим бўлиши-
да онажонимиз — Саодат аянинг хизмати 
беқиёс. Онамизнинг қўлида доимо китоб 
кўрардик. У жуда кўп мутолаа қиларди. 
Шундан бўлса керак, укам Азамат Зиёев, 
синглим Донохон Зиёева ва мен — учаламиз 
ҳам фан доктори, профессор даражасига ет-

дик. Ота-онамизнинг дуосида фақат бир нур 
— китобга, мутолаага меҳрни кўрдик. Ўзим 
30 йилга яқин шаҳарлар тарихи, хусусан, 
Тошкент шаҳри тарихи, халқ маданий, ама-
лий санъати, музейшунослик соҳаси бўйича 
қатор шогирдларга раҳбарлик қиляпман. 
Ўзбек музейшунослиги мактабини яратиш 
ва илмий тадқиқот натижасини дунё музей-
шунослик тадқиқотларига қўшиш ниятида 
фаолият олиб боряпман. Беш фарзандим — 
Нигора, Малика, Азиза, Чарос ва Исмоил-
жонни онам айтганидек, эл-юртга фидойи 
қилиб тарбияладим, бирдан-бир ниятим 
онамга ўхшагим келади”, дейди Жаннатхон 
Исмоилова.

— Ўғлим Вячеслав Макаров мамлака-
тимиз сарҳадларини ҳимоя қилаётиб ва-
фот этган. Бугун ўғлимнинг дўстлари мени 
“Мўътабар аёл” мукофоти билан табрикла-
моқда. Болам мўътабар Ватан, азиз Ўзбе-
кистон тинчлиги йўлида жонини фидо қил-
ди, шундай паҳлавонни тарбияланганимдан 
фахрланаман, — дейди мукофотланган она 
Татьяна Макарова.

Юртимизнинг яна бир паҳлавон ўғлони — 
Баҳодир Жалоловнинг онаси Сабоҳат Жалоло-
ва дил изҳорларини бундай ифода этади: 

— Бедор оналарнинг дуоси асрасин 
азиз ватанимизни. Болаларимиз шу юрт 
 обрў-эътиборини дунёга танитмоқда. Баҳо-
дирим ҳар гал юртимизга катта ғалабалар би-
лан қайтганида Ўзбекистон шаънини жаҳон 
ареналарида ҳимоя қилишга лойиқ фарзанд 
ўстирганимдан бошим осмонга етади. 

Бу онанинг фахр-ифтихордан кўзи порлай-
ди. Оналарини мўътабар айлаган Баҳодирлар 
кўпаяверсин дея ният қиласиз. Шундай ўйлар 
билан ўзбекнинг афсонавий қаҳрамони Диё-
ра Келдиёрованинг онаси Дилором Келдиё-
ровага юзланамиз.

— Она қачон фахру ифтихорга тўлади? 
Қачонки, фарзанди элу юрт ичида ота-она-
сига раҳмат олиб келса, — дейди Дилором 
Келдиёрова. — Диёра қизимни қўллаб-қув-
ватлаган, шахсан табриклаган Президен-
тимизга, азиз халқимизга раҳмат айтишга 
имкон бўлди. Диёра қизим болалигидан 
спортга қизиқди. Ғолиблик сари йўл бош-
лаган илк қадамларидаёқ муваффақиятла-
ридан қувондим, синовли кунларида тоғдек 
суянчиғи бўлишга уриндим. Шукр, шунча 
меҳнати, уриниши ва ҳаракати бежиз кетма-
ди. Болам Ўзбекистон байроғини дунёга яна 
бир бор танитди.

Чақмоқсўз шоира, таниқли ижодкор 
Қутлибека Раҳимбоеванинг кўзида қувонч. 
“Туркманистонда туғилдим, Фарғонада 
олий таълим олдим, қирқ йил илгари усто-
зим Зулфияхонимнинг таклифи билан “Сао-
дат” журналига ишга келдим. Ўзбекистон-
нинг олис-яқин ҳудудида хизмат қилаётган 
муҳтарам опа-сингилларимиз ҳақида юзлаб 
мақола ёздим, икки қанотим — қизим Ор-
зунинг, ўғлим Нажотнинг муваффақиятидан 
бахтиёрман. Ўзбек адабиётининг жонкуяри 
хизматидаман. Бугунги мукофот Президен-
тимнинг ишончи, халқимнинг мукофоти-
дир”.

Ҳар бир мукофотланган опамизнинг ёниқ 
тилаклари, мунаввар ниятлари бор. Зотан, 
давлат бошқарувида эркаклар билан теппа-
тенг хизмат қилаётган, қатор-қатор фарзанд-
ларини элу юрт хизматига камарбаста қилиб 
қўйган онахонларни, мукофотини суратга 
тушириб болаларига кўрсатиб яйраётган сов-
риндорларни кузатиб, дунёда боласидан азиз, 
меҳнатидан азиз, рўзғоридан азиз неъмат 
йўқлигига шукрона қилаётган аёлларимизга 
“Байрам муборак, эътироф муборак”, дегиси 
келади кишининг.

ОНАМНИНГ 
ҲИКМАТЛАРИ

Биз бугун элу халқ эъзозлаган опаларимиз 
ҳақида меҳр билан сўзладик. Ҳар бир таниқ-
ли, истеъдодли, эл таниган инсоннинг ортида 
кичиккина елкасида дунёларни кўтариб юр-
ган онажонлари таърифини келтирдик, сўз-
нинг мухтасар қисмида яна озгина айтаримиз 
бор.

Қадимдан бир яхши гап келади: бизга 
яхши оналарни беринг, шунда биз яхши 
одамлар бўлиб етишамиз. Миллатнинг би-
ринчи тарбиячиси, биринчи мураббийи 
оналар бўлган. Она — қўрғон, хонадонга 
файзу зийнат деймиз. Мен ҳам “Мўътабар 
аёл” мукофоти билан тақдирланганлар қа-
торида салкам қирқ йиллик фаолиятимда 
онамнинг ҳикмати билан улғайдим. Оддий-
гина яхши муносабат, одамларга яхшилик 
қилиш учун вақт топиш онам умрининг 
мазмуни эди.

“Болам, — дерди онам, — ҳамиша кийи-
минг, хонадонинг, болаларингнинг уст-боши 
тоза, кўнглинг озода бўлсин. Ҳамма барака 
ана шунда. Ҳеч қачон уйингдаги гапни бизга 
олиб келма. Қайнонангни менга яхши кўрсат. 
Шунда тинч яшайман. Опа-синглинг, ака-
уканг билан иноқ бўл. Шунда болаларинг 
узоқлашиб кетмайди. Бир парча еринг бўлса 
ҳам гул, дарахт эккин.

Шоир болам, нима ёзсанг, юракдан ёзгин, 
кўнгилнинг гапи кўнгилни обод қилар, ёл-
ғонни ёзма, эсингдан чиқмасин.

Қиз узатсанг, куёвнинг иззатини қилгин. 
Келин олсанг, қизингдек кўргин. Бировнинг 
боласи уйингда кўкарсин, ўзидан кўпайсин. 
Ҳар қандай юмушинг бўлса ҳам беморнинг, 
эҳтиёжманднинг, кўнгли оғриганнинг кўнг-
лини олишга шошилгин. Биласан, отангнинг 
гапи гап бўлган. Турмуш ўртоғингнинг гапи-
ни икки қилма, қариндошларининг ҳурма-
тини жойига қўйгин. Сенга айтаётган наси-
ҳатларимнинг ҳаммасига умрим бўйи риоя 
қилиб яшадим. Шукроналарим учун яхши 
кунлар кўрдим. Шукроналик ҳаётинг мазму-
ни бўлсин, жон болам”.

Қатор-қатор китоблар, шеъру достонлар 
ёздим, илмий тадқиқотлар қилиш учун қан-
чадан қанча асарлар ўқидим, лекин онамнинг 
шукроналик ҳақидаги икки оғиз ҳикмати 
барча ўқигану ёзганларимдан аъло, беназир 
бўлди.

Сўз сўнгида айтаримиз шу: меҳри билан 
бешикни, дуолари билан дунёни тебратган, 
янги Ўзбекистондаги ислоҳотларни юраги 
орқали ўтказаётган, рўзғори, фарзандлари, 
оиласи, жамиятнинг оғир, енгил ташвишла-
ридан фақат яхшилик излаётган азиз аёлла-
римиз, байрам муборак бўлсин!

МЕЗОН

Болам, — дерди онам, — ҳамиша кийиминг, хонадонинг, 
болаларингнинг уст-боши тоза, кўнглинг озода бўлсин. 
Ҳамма барака ана шунда. Ҳеч қачон уйингдаги гапни 
бизга олиб келма. Қайнонангни менга яхши кўрсат. 
Шунда тинч яшайман. Опа-синглинг, ака-уканг билан 
иноқ бўл. Шунда болаларинг узоқлашиб кетмайди. Бир 
парча еринг бўлса ҳам гул, дарахт эккин.

